
Mba yeenn bba, m-pa marəse: 
Nɛ̂n tɔyn kə̂ aw dujuje Lubba 
mbɛɛ̂, maji karə ooje məse tə̂ to 
ingaje nɛ̂n le mban, a Lubba a 
karəse.                    —Markə 11:24

Arə Nje-kisi kə ndɔ kə ndɔ ddee 
to nɛ̂n rɔ-nəəl ləi a, nâ kari nɛ̂n 
kə̂ məi ndiki. Inya tar duninya ləi 
ji Nje-kisi kə ndɔ kə ndɔ tə̂, unda 
məi kə dɔɛ̂ tə̂ a, nâ dda marə nɛ̂n 
mbai.                        —Sɔm 37:4, 5

Lubba le a karəse nɛ̂nje tɔyn kə̂ 
ə-ndikije ddəw tə̂ lə Jeju-Kristə, 
mba nɛ̂n-kinga laa to baa kə 
nangə̂.               —Pilipinyɛje 4:19

Nɛ̂n tɔyn kə̂ n-dujuje a, ja ki
ngaje jia tə̂, mba jaw ngəmje ndu 
laa ngaâ jaw ddaje nɛ̂n kə̂ məɛ̂ 
ndiki.                          —1 Jan 3:22

Jeju pa arɛ̂ nan: «Mba ddi bba 
ə-pa nan: ‹Bbo asə ta dda marə 
nɛ̂n a›, wa? Dəw kə̂ mə-kunn laa 
to a kasə dda nɛ̂n tɔyn!»

—Markə 9:23
A Əbbə-dəwje ilade tə̂ nan: 

«Bbo mə-kunn ləse to ngaji tokə 
lə kandə mutardə kə tɛn baa le a, 
â kasəje ta pa karə kakə sikɔmɔr 
nəənn nan: ‹Ɔru rɔi kə ngirai tɔyn 
aw maan rɔi baâ› a, nâ koo tase.»

—Luku 17:6
Ddəw tə̂ lə Jeju le â Lubba pa 

nan «An än» ta karə nɛ̂n je nɛ̂nje 
tɔyn kə̂ ne njaa nunn ndue ta karə-
je le. Ddəw tə̂ laa tɔ a, jeje kara 
n-pa nan «Amɛnn» jarə Lubba ta 
kɔsu nɛ̂n gajɛ̂.

—2 Kɔrɛntinyɛje 1:20

Singa-mɔngu lə Lubba
Dəw kə̂ a koy marə ndɔ, dəw kə̂ ture goto ngaâ maji tɔyn ang a kasə 

tɔju tar singa-mɔngu lə Nje-ddaje le wase nâ pa tar nɛ̂n tɔyn kə̂ Lubba 
ləje kə̂ kɔsu kɔyn laa goto asə ta dda le tokə baann wa? To kula kə̂ dəw 
asə ta kunn marə nɛ̂n kɔju nɛ̂n ang, n̂-to nje-singa-mɔngu, nee dɔ nɛ̂nje 
tə̂ taar nu, tɔkə-mbangə laa uta dɔɛ̂ arə kəjə ləje jee dəwje, le jeje kə̂ 
n̂-ndoje nɛ̂n tokə baânn wa njaa kara ja gərə nɛ̂n dɔ Lubba tə̂ tɔyn ang.

A Lubba tɔju rɔɛ̂ makəturu tə̂ laa, Makəturu Dɔnɔn karə ngərə nɛ̂n nya dɔ 
singa-mɔngu tə̂ laa kə̂ nasə ta dda nɛ̂n nɛ̂n kə̂ dəw əjə to nasə ta dda ang. 
N̂-dda duninya kə̂ jisi tə̂ nəənn nundɛ̂ lo toe tə̂, n̂-gəte ddəw singa-mɔngu 
tə̂ laa narə nayn tə̂ kə ləw bbal doro doro. Singa lə Satan kə singa lə dəw 
kə̂ aw tuju nɛ̂n nɛ̂nje aw dda kula njaa, a nəw rɔɛ̂ ta karə dəwje kə̂ dɔ nangə 
tə̂ nɛ̂nje kə̂ dəwje le ndiki ta kinga bba kisi nɛ̂n kə majɛ̂ le ang.

Bbasinɛn, jilaje kəmje ngaji Makəturu tə̂ lə Lubba. Mə Makəturu tə̂ le, 
ne njaa n̂-tɔju singa-mɔngu laa kə̂ kɔnyɛ̂ goto nyɔm le kə ddaka narəje.

				    —Watson Goodman (1920-2002)

© 2022 Wycliffe Bible Translators, Inc. NT Scripture text used by permission.



Nje-kisi kə ndɔ kə ndɔ dda nangə 
ddəw singa-mɔngu tə̂ laa, nunda 
gɔl duninya nangə̂ ddəw kəm-karɛ 
tə̂ laa, nuwa daraje n̂-tatəje ddəw 
nɛ̂n-gərə tə̂ laa. 	 —Jeremi 10:12

Nân bba ə-ndikije ta kunnɛ̂ kɔju 
nɛ̂n Lubba wa? …Ne â nisi ngende- 
mbay tə̂ laa taar nu dɔ nangə 
tə̂ ngaâ dəwje kə̂ ddaje bbe dɔ 
nangə tə̂ le toje kəmɛ̂ tə̂ tokə 
əkulije. Nuwa daraje n̂-tatə tokə 
marə bəl-kubbu kə̂ ɔlɛ pel pel. 
Naw tatə məɛ̂ kə ddaka tokə tande 
ta dda to lo-kisi laa.... Nje-mə-
nda duju nan: Nân bba â kunnɛ̂je  
kɔjum nɛ̂n karə munn da-rɔɛ̂ wa? 
Uwaje kəmse kə taar ta aaje ooje! 

Nân bba dda nɛ̂njeenn wa? Nân 
bba aw dda arə n̂-toje kə goe goe 
wa? N̂-bbarde tɔyn kə ride. Ddəw 
singa-mɔngu tə̂ laa kə̂ bo nya kə 
ddəw singɛ̂ tə̂ kə ngəng, marɛ̂ 
kâra kə̂ du goto.	
	 —Ejay 40:18, 22, 25 et 26

Aay, Əbbə-dəwje, Nje-kisi kə ndɔ 
kə ndɔ, ye â nəənn, ə-dda dara kə 
nangə ddəw singa-mɔngu tə̂ ləi 
ddəm kə jii kə̂ ə-ndɔju ddəm. Nɛ̂n 
kâra kə dum dɔi goto. —Jeremi 32:17

A bbasinɛn, ddutu ndɔje tə̂ nəənn, 
Lubba pa kə je tar ddəw tə̂ lə Ngonnɛ̂. 
Ddəw tə̂ lə Ngonnɛ̂ le â n̂-dda nɛ̂nje 
tɔyn ngaâ nunn ngonnɛ̂ le karə ddee 
to nje-nɛ̂nje tɔyn. 	 —Ebərəje 1:2

Kunn-kutu nɛ̂n tə̂ njaa, Tar ee 
tə̂ənn mban. Tar le ee mbɔr Lubba 
tə̂ ngaâ Tar le to Lubba.... Lubba 
dda nɛ̂n tɔyn ddəw tə̂ laa. Nɛ̂n kâra 
kə̂ Lubba inyɛ̂ a dda kə karɛ̂ baa go-
to.... «Nje-bboko ddee mba bboko 
nɛ̂n, mba tɔl nɛ̂n, mba tuju nɛ̂n njaa 
a bbayɛ̂....» 	 —Jan 1:1 kə 3; 10:10

Jeju ilade tə̂ nan: «Moo Satan 
kə̂ in darâ oso tokə lə ndi kə̂ aw 
təəl.»	 —Luku 10:18

Maji karə ə-gərəje dɔ jise. Arəje 
kəmse kətərə. Əsu kə̂ to Nje-baan 
ləse aw gukuse tokə lə ənam kə̂ 
aw nɔn. Naw sangə dəw ta kusɛ̂. 	
	 —1 Piyɛr 5:8 

«Tɔkɔrɔ njaa n-toje to ngann lə 
Lubba. Yeenn a, ja kasəje ta kəjə 
to Lubba unn da-rɔ kɔr kə̂ n̂-dda 
kə andə wase narɛ wase ər kə̂ 
dəw tɔl to tɔl kə gusu laa wase 
əjə to kəjə bba dda, tokə baânn 
wa?» 	 —Kulaje 17:29

…Mba yeenn bba, m-ndiki karə 
ə-ddaje mə-kâra kə ndilje kə̂ maji 
ang ang. 	 —1 Kɔrɛntinyɛje 10:20

Jeju təl pa tar arə dəwje kə̂ ban-
ya le bbay nan: «Əman â m-to lo-
karɛ kə̂ dɔ nangə tə̂. Dəw kə̂ unn 
gom a, a nja lo ndul tə̂ ang. Nâ 
kinga lo-karɛ kə̂ aw arə təbbə.» 	
	 —Jan 8:12

SATAN ASƏ TA DDA MARƏ NƐ̂N TOKƏ DƆ NANGƏ 
NƏƏNN KUNDA MARƏ LO TƏ̂ ANG

Lubba pa tar gɔl kâra, moo tar le 
gɔl joo nan: «Singa to lə Lubba.» 	
	 —Sɔm 62:12

Lubba ləje ee darâ, naw dda nɛ̂n 
tɔyn kə̂ məɛ̂ ndiki. 	 —Sɔm 115:3

Kunn kute tə̂ nu njaa, m-to Lubba 
ngaâ dəw kə̂ to ddi wa njaa kara 
a taa dəw jim tə̂ ang.... 	
	 —Ejay 43:13

Tɔkə-mbangə, singa-mɔngu kə 
ndoko, kisi kə ndɔ kə ndɔ kə ndɔ 
kə piti toje to ləi, əi Nje-kisi kə ndɔ 
kə ndɔ. Mba nɛ̂nje tɔyn kə̂ toje 
darâ kə nangə̂ toje to ləi. Əi Nje-kisi 
kə ndɔ kə ndɔ â kɔn-mbay to ləi 
ngaâ ə-to mbay dɔ nɛ̂nje tə̂ tɔyn. 

Əi â ə-to nje-karə dəw nɛ̂n-kinga kə 
piti, əi â ɔn dɔ nɛ̂nje tɔyn. Singa 
kə singa-mɔngu toje mə jii tə̂, jii 
ee kə singa ta dda karə nɛ̂n tɔyn 
ddee bo ddəm mɔngu ddəm.

—1 Kɔronikəje 29:11, 12
«Mba marə nɛ̂n kâra kə̂ nya 

Lubba goto.» 	 —Luku 1:37
Əbbə-dəwje Nje-kisi kə ndɔ 

kə ndɔ, unn kutu ta tɔju əman 
nje-kula ləi tɔkə-mbangə ləi 
ddəm jii kə̂ to ji singa-mɔngu ləi 
ddəm. Ta koo a, marə lubba kə̂ 
dda bba to dara ddəm dɔ nangə 
tə̂ ddəm kə̂ asə ta ndaji kulaje ləi 
kə gusu nɛ̂n-ddaje ləi kə̂ dum dɔ 
dəw le wa? 	 —Dəteronɔm 3:24

BO LƏ SINGA-MƆNGU LƏ LUBBA KƏ̂ KƆNYƐ̂ GOTO
Ddəw tɔkə-mbangə ləi le, ə-gayn 

njê-baanje ləi nangə̂. Bbo wungu 
ləi ɔin tokə lə puru a, wungu ləi 
le rode tokə lə puru kə̂ dunda  
mu tə̂. 	 —Ɛkəjodə 15:7

Əbbəjeje bo nya, n̂-to nje-singa- 
mɔngu. Nɛ̂n-gərə laa kɔnyɛ̂ goto. 	
	 —Sɔm 147:5

Əi, Nje-kisi kə ndɔ kə ndɔ, əi kə 
kari â ə-dda dara, ə-dda daraje kə 
dɔ daraje tə̂ kə njê-ddɔje kə̂ toje 
tə̂, ə-dda nangə kə nɛ̂nje tɔyn kə̂ 
toje tə̂, ə-dda ba-katəje kə nɛ̂n-
je tɔyn kə̂ toje tə̂. Əi aw dda arə 

nɛ̂njeenn tɔyn naynje kə təbbə 
ngaâ nɛ̂nje kə̂ darâ aw ulaje dɔde 
nangə̂ nɔin tə̂. 	 —Neemi 9:6

Kəwn ləm, maji kare arə wooyo 
Nje-kisi kə ndɔ kə ndɔ! Nje-kisi 
kə ndɔ kə ndɔ, Lubba ləm, tɔkə-
mbangə ləi to kə nangə̂ baa, ndoko 
kə piti to kubbu kulai. —Sɔm 104:1

Ndɔ kâra kâra tɔyn, mâ kari 
wooyo, ta mâ ndɔy rii bbal kə 
bba nyɔm kə ləw. Nje-kisi kə ndɔ 
kə ndɔ to nje-tɔkə-mbangə ddəm 
nasə karə dəwje ɔsuje gajɛ̂ ddəm 
tɔkə-mbangə laa dəw a kasə gərə 
gəle ang. 	 —Sɔm 145:2, 3

Baann bba Lubba a kɔru ddəw 
karə tatə karə andəje nɛ̂n mə 
Bbe-kɔn tə̂ kə̂ a to kə bbal kə 
bbal, kə̂ to Bbe-kɔn lə Jeju-Kristə 
kə̂ to Əbbəjeje ddəm Nje-kajije 
ddəm. 	 —2 Piyɛr 1:11

Kete bba karə ddingirije toje dun-
inya tə̂, kete bba karə ə-dda nangə 
kə duninya le, ə-to Lubba kə ndɔ kə 
ndɔ, bbal kə bbal. 	 —Sɔm 90:2

A Nje-kisi kə ndɔ kə ndɔ â to 
Lubba kə̂ tɔkɔrɔ le. Ne, n̂-to Lubba 
kə̂ nje-kisi kəm baa ngaâ n̂-to tɔkə 
mbay kə ndɔ kə ndɔ. N̂-dda wungu 
a, nangə yəkə, ngaâ kəmɛ̂ kasɛ kə 
wungu a, dəwje kə̂ gəlde to dang 
tɔju wurde pin. 	 —Jeremi 10:10

Maji karə undaje məse kə dɔ Nje- 
kisi kə ndɔ kə ndɔ tə̂ kə ndɔ tɔyn. 
Mba Nje-kisi kə ndɔ kə ndɔ, tɔkɔrɔ, 
Nje-kisi kə ndɔ kə ndɔ to ər mbaal 
kə̂ to kə ndɔ kə ndɔ. 	 —Ejay 26:4

...Ndu bbar kə singa darâ nan: 
«Bbasinɛn, kɔn-mbay dɔ nangə 
tə̂ nəənn təl mə ji Əbbəjeje tə̂ kə 
mə ji Mesi tə̂ laa. Nâ kɔn-mbay kə 
ndɔ kə ndɔ.» 	 —Apokalisi 11:15

Lubba a tuju singa lə Satan
Ngaâ dila Əsu kə̂ nje-kərəde le 

mə ndakə puru kə supərə tə̂, lo 
tə̂ kə̂ da le kə nje-kila mbər tar 
kə̂ tɔkɔrɔ ang le eeje tə̂. Dâ koo-
je ndoo nya, kar kə til, bbal kə 
bbal. 	 —Apokalisi 20:10

Mɔyijə ula jia kə dɔ ba-katə tə̂ 
le. Nje-kisi kə ndɔ kə ndɔ arə ləl 
in ər kəm kar tə̂ ula kə singa. Ləl 
le da maann kə̂ aw ula le kə da-
goo ngaâ maann le gangə dannâ 
arə lo tutu kurum. Ijarayɛlje andə-
je gote maann tə̂ le awje turâ kə 
gɔlde. Maann le mbɔn ar tokə 
ndoko ər kɔl ddəm gəl ddəm. 
...Nje-kisi kə ndɔ kə ndɔ pa arə 
Mɔyijə nan: Ula jii kə dɔ ba-katə 
tə̂ le arə maann le tətə dɔ dəwje 
tə̂ kə̂ Ejipitə, dɔ sarɛtə-ddɔje tə̂ 
ləde kə dɔ njê-sundaje tə̂ ləde. 
Mɔyijə ula jia kə dɔ ba-katə tə̂ le. 
Ta lo-karɛ a, ba-katə le təl ture tə̂ 

guku. Maann le aw ddee a, dəwje 
kə̂ Ejipitə le aw aynje. A Nje-kisi 
kə ndɔ kə ndɔ arə dawje kə kəm 
maann tə̂ le. ...Maann le təl ddee 
ngaâ dibbi dɔ sarɛtə-ddɔje kə 
njê-sundaje kə njê-ddɔje tɔyn kə̂ 
andəje mə gote tə̂ go Ijarayɛlje 
tə̂ le. Dəw kâra nayn ang. Ndɔɛ̂ 
tə̂ənn le, Nje-kisi kə ndɔ kə ndɔ 
ɔru Ijarayɛlje ji dəwje tə̂ kə̂ Ejip-
itə. Ijarayɛlje arje turâ ər kâra bba 
ooje yo dəwje kə̂ Ejipitə. Ijarayɛl-
je ooje singa-mɔngu lə Nje-kisi 
kə ndɔ kə ndɔ kə̂ dda nɛ̂n ddɔ kə 
dəwje kə̂ Ejipitə.... 		
—Ɛkəjodə 14:21, 22, 26-28, 30, 31

SINGA-MƆNGU LƏ LUBBA KƏ̂ TO BBƏƏL 
NYA BA-KATƏ KASƐ TƏ̂ 

N̂-gəm dəwje doro doro kə 
nɛ̂n-kusa asə bbal dɔsɔ

Lo-kul tə̂ nəənn, â kusaje da. 
Bara kə əndɔɔ a, â kusaje mapa 
karə məsə ndann, baann bba â 
gərəje to m-to Nje-kisi kə ndɔ kə 
ndɔ, Lubba ləse. Lo-kul a, kun-
ja-kɔrje a kinje taar gaynje lo tə̂ 
kə̂ dulaje gɔng tə̂ le. Lo arɛ kə 
əndɔɔ a, taal uwa lo tə̂ kə̂ disije 
tə̂ le. Taal kə̂ uwa le aw ay a, 
marə nɛ̂n kə̂ nda to nda kə̂ unn 
da-rɔ kandə ko nayn dɔ nangə 
tə̂ mə kɔr tə̂ le.... Ijarayɛlje usaje 
mann bbal dɔsɔ ndərəng kar tə̂ 
kə̂ n̂-teeje nɛ̂n marə nangə tə̂ kə̂ 

dəwje ddaje bbe tə̂.... 	
	 —Ɛkəjode 16:12b-14 kə 35

Maann-kay mba dəwje kə̂  
doro doro kâra

Mâ kar nɔin tə̂ dɔ mbaal tə̂ kə̂ 
Orɛbə. Unda ər le a, maann a tee 
tə̂ ngaâ Ijarayɛlje a kayje.… 	
	 —Ɛkəjode 17:6

Narə ba kə̂ siri nya ii səkərə
Njê-poloje Lubba kə̂ otoje san-

duku dɔnɔn lə Nje-kisi kə ndɔ 
kə ndɔ le arje lo kâra dann ba 
Jurdɛn tə̂ le kə̂ lo ay tə̂ səkərə, 
kar tə̂ kə̂ Ijarayɛlje tɔyn aw nday-
je ngaâ maann ɔru gɔlde ang.... 	
	 —Jɔsuwe 3:17

Yeenn bba n̂-tɔ dingawje nəənn 
le kə kula kə kubbu ləde baa rɔde 
tə̂: kubbu kə to gəle ye kə̂ to dɔɛ̂, 
kubbu-kul kə marə kubbuje kə̂ 
dang ngaâ n̂-tilade dann puru tə̂ 
kə̂ taa nya le. Ndu lə tɔkə mbay 
le ngəng nya ddəm puru le tun-
ga uta dɔɛ̂ ddəm le arə puru le 
tɔl dəwje kə̂ tilaje Sadarakə, Me-
sakə kə Abɛdə-Nego dann puru 
tə̂ le.... Njê kə̂ ta gɔl tɔkə mbay 
tə̂ le, njê-kaaje lo kə dɔ nɛ̂nje 
tə̂, gɔvɔrɔnərje le mbɔnje naan. 
Dooje a, puru le inga singa kâra 
dɔ dəwje tə̂ kə̂ mota nəənn le 
ang, biin-dɔde njaa kara puru ɔn 
ang, kubbu ləde kara nɛ̂n kâra 
dda ang ngaâ puru le njaa kara 

ɔbbude ang ddəm. 	
	 —Daniyɛl 3:21, 22 kə 27

Yeenn bba, tɔkə mbay le unn 
ndu karə n̂-ddee kə Daniyɛl dilɛ̂ 
mə buwa tə̂ lə ənamje. Tɔkə mbay 
pa arə Daniyɛl nan: Maji karə 
Lubba ləi kə̂ aw pole kara əm ang 
le, taai ta yo tə̂!... Daniyɛl ila tɔkə 
mbay le tə̂ nan: Tɔkə mbay, maji 
karə ə-nayn kəm baa kə ndɔ kə 
ndɔ! Lubba ləm ula anjə laa arə 
nutu ta ənamje le. N̂-ddaje səm 
nɛ̂n kâra ang, mba kəm Lubba tə̂, 
nɛ̂n kə̂ maji ang kə̂ m-dda goto. 
Kəmi tə̂, əi tɔkə mbay njaa kara 
nɛ̂n kə̂ maji ang kə̂ m-dda goto.

—Daniyɛl 6:17 kə 22, 23 

Tar kə̂ tam tə̂ to tokə puru, to 
tokə marto kə̂ aw tɔ ər-mbaal ang 
wa? Nje-kisi kə ndɔ kə ndɔ pa 
baann.	 —Jeremi 23:29

Unnje kaji kə̂ Lubba ajije le tokə 
əjɔkudɔ andə-narɛ lə njê-ddɔje. 
Ngaâ unnje tar lə Lubba tokə 
tɔkə kiya kə̂ Ndil-mə-nda arəse. 	
	 —Epɛjinyɛje 6:17

Ngonn basan a dda tokə baann 
bba nɛ̂n-yərəw a kɔru pa-nja laa 
ang wa? ddəw kula tə̂ kə̂ ta dda 
kə tar ləi.	 —Sɔm 119:9

Mba tar kə̂ tee ta Lubba tə̂ to kəm 
baa ngaâ ee kə singa. Tar le aw dda 
kula uta tɔkə kiya kə̂ tɛɛ̂ to ər joo 
kəm. Ddəw kâra baa tokə tɔkə kiya 

kə̂ tɛɛ̂ to ər joo kəm aw kayn horo 
mənrə-rɔje kə ubbuje kə̂ mə sin-
ga tə̂ le, tar lə Lubba aw andə dəw 
ndərəng bbəngəre tə̂. Tar le aw tee 
kə nɛ̂nje kə̂ dəw aw dda bboe məɛ̂ tə̂ 
ddəm aw əjə ddəm. 	—Ebərəje 4:12

«Nɛ̂nje kə̂ m-tɔjuse ddaje arə ə- 
ddeeje maji tɔyn mban.» —Jan 15:3

«Maji karə ə-dda arə n̂-ddeeje 
maji tɔyn ddəw tar tə̂ kə̂ tɔkɔrɔ: Tar 
ləi to tar kə̂ tɔkɔrɔ.» 	 —Jan 17:17

Sese kə̂ aw paje tar kə̂ aw arə  
təbbə arəjede le.… —Pilipinyɛje 2:16

Jeju pa arə Jiipije kə̂ ooje məde 
tə̂ saa nan: «Bbo ə-naynje ddəw 
tar tə̂ ləm a, ə-toje to njê-njaje 
gom tə̂ njaa.» 	 —Jan 8:31

Mba ne Kristə kə̂ nunn da-rɔ 
dəw le, nɛ̂nje kə̂ to rɔ Lubba tə̂ 
tɔyn njaa to rɔɛ̂ tə̂. 	
	 —Kolosinyɛje 2:9

«Ngonn mandə kə̂ gərə ngaw 
ang a kuwa səm, nâ kuju ngonn 
kə̂ dingaw, ngaâ dâ kunda ria nan 
Emanuwɛl.» Gəl ri le nan: Lubba 
isi kə je. Jojɛpə le ndol a, dda nɛ̂n 
kə̂ anjə lə Əbbə-dəwje pa arɛ̂ le 
ngaâ n̂-taa Mari to dɛnɛ̂n laa. A, 
n̂-mbɔn saa naan ang ndərəng 
Mari le uju nɛ̂n ngonn kə̂ dingaw 
ngaâ Jojɛpə unda ri ngonn le nan 
Jeju.	 —Matiye 1:23-25

A Jeju pa arəde nan: «Bɔmje 
aw dda kula ndərəng bbasinɛn. 

Əman kara maw dda kula tɔ.» 
Mba tar nəənn le, njê-kɔnje dɔ 
Jiipije aw sangəje ddəw kə kete 
kete ta tɔl Jeju. Mba n̂-bbəəl ndɔ-
kuwa-rɔ lə Jiipije ang ngaâ dɔɛ 
tə̂ bbay, n̂-pa nan Lubba to Bɔɛ̂je 
njaa. Yeenn tɔju to n̂-dda rɔɛ̂ to 
dəw kə̂ asə naan kə Lubba. 	
	 —Jan 5:17, 18

Məsə Kristə to məsə Lubba
«Maji karə undaje kəmse 

dɔ rɔse tə̂ kə dɔ nɛ̂n-kuulje tə̂ 
kə̂ Ndil-mə-nda undase karə 
ə-ngəmjede. Ə-ngəmje Egilisi kə̂ 
Lubba ndoko kə məse njaa le.» 	
	 —Kulaje 20:28 

Maji karə Jeju-Kristə…. «M-to 
Alpa ddəm Omega ddəm. M-to ne 
kə̂ n̂-to bbokənɛn, ne kə̂ n̂-to ləw 
kə ne kə̂ naw ddee. M-to nje-singa- 
mɔngu.» 	 —Apokalisi 1:5 kə 8

N̂-tee kə je kɔ singa tə̂ lə mbay kə̂ lo 
ndul tə̂ kə ddang ngaâ naw kə je mə 
Bbe-kɔn tə̂ lə Ngonnɛ̂ kə̂ n̂-ndike nya. 
Ddəw tə̂ lə Ngonnɛ̂ le, Lubba ɔruje 
mə majang tə̂ kə ddang ngaâ tar ma-
jangje ləje ɔru dɔje tə̂. Dəw kâra oo 
Lubba ang. A Kristə le dəw kə̂ ooe 
a, oo Lubba. N̂-to Ngonn-dərə kə̂ uta 
nɛ̂nje tɔyn kə̂ Lubba dda. Mba ddəw 
tə̂ laa â Lubba dda nɛ̂nje tɔyn kə̂ mə 
dara tə̂ ddəm dɔ nangə tə̂ ddəm nɛ̂n-
je kə̂ kəm dəw oo ddəm yeje kə̂ kəm 
dəw oo ang ddəm. N̂-dda ndilje kə̂ 

toje to njê-singaje, ndilje kə̂ aw ɔnje 
mbay. Lubba dda nɛ̂nje tɔyn ddəw 
tə̂ lə Kristə le ddəm mba Kristə le 
ddəm. 	 —Kolosinyɛje 1:13-16

Maji karə ə-ngəm ndu le arə nɛ̂n-
yərəw ɔri ang. Arə tar to dɔi tə̂ ang 
ndərəng ndɔ təl lə Əbbəjeje Jeju- 
Kristə. Nâ təl kə ndɔ kə̂ Lubba ɔju. 
Lubba kə̂ to nje-dda karə dəwje isije 
kə rɔ-nəəl, ne kə̂ karɛ̂ â nɔn dɔ nɛ̂n-
je tɔyn, ne kə̂ n̂-to Mbay-dɔ-mbayje 
kə Əbbə-əbbə-dəwjeje. Lubba kə̂ 
nje-kisi kə ndɔ kə ndɔ, ne kə̂ nisi lo 
tə̂ kə̂ ndoko kə̂ dəw tee tə̂ ang. Dəw 
kâra ooe ang ddəm dəw kâra asə 
ta kooe ang ddəm. Maji karə piti kə 
singa-mɔngu toje to laa kə ndɔ kə 
ndɔ. Amɛnn.       —1 Timɔte 6:14-16

Ddəw tə̂ lə Ngonn le â dəwje 
ooje piti lə Lubba kə̂ aw ndoko 
ngaâ n̂-to tokə Lubba njaa. Tar 
laa kə̂ ee kə singa nya aw dda 
arə nɛ̂nje tɔyn naynje kə lo-tode. 
N̂-toko majang lə dəwje ngaâ goe 
tə̂ a, naw nisi darâ dɔ ji-kɔl Lubba 
tə̂ kə̂ to nje-singa-mɔngu. 		
	 —Ebərəje1:3

M-duju Lubba tɔ karə ə-gərəje  
singa-mɔngu kə̂ bo uta dɔɛ̂, 
kə̂ Lubba ngəm mba tar le jee 
njê-mə-kunnje. Singa-mɔngu laa 
kə̂ bo le njaa â n̂-tɔju kə ddaka dɔ 
Kristə tə̂, kar tə̂ kə̂ noy, a n̂-ndole 
ngaâ narə nisi dɔ ji-kɔlɛ̂ tə̂ darâ, 
dɔ ndilje tə̂ tɔyn kə̂ aw ɔnje mbay, 

dɔ singa-mɔnguje tə̂ tɔyn kə 
dɔ rije tə̂ tɔyn kə̂ dəwje aw bbar 
nangə̂ nəənn, ndɔ tə̂ kə̂ bbokənɛn 
ddəm kə̂ bara ddəm. Tɔkɔrɔ,  
Lubba ungu nɛ̂nje tɔyn kɔ gɔl 
Kristə tə̂.... 	 —Epɛjinyɛje 1:19-22

«Ngaâ narə Ngonnɛ̂ singa kə̂ 
ta gangə nɛ̂n sariya, mba n̂-to 
Ngonn lə dəw.» 	 —Jan 5:27

«Əman kə Bɔmje, n-to dəwje kə̂ 
kâra baa.... A bbo maw dda ku-
laje le, a bbo ə-ndikije tə̂ kə tar 
ləm ang kara, maji karə kulaje le 
ə-ndikije tə̂. Yeenn bba a gərəje kə 
majɛ̂ to, əman kə Bɔ, n-to dəwje 
kə̂ kâra baa.» 	 —Jan 10:30 kə 38

N̂-to nje-singa-mɔngu kə̂ uta, 
horode tə̂ kə̂ mota le

Mba nɛ̂nje mota â paje tar- 
naji le. Nɛ̂nje le to Ndil, maann kə 
məsə. N̂-paje tar-naji kə̂ kâra baa 
njaa. 	 —1 Jan 5:7 kə 8

A Piyɛr pa nan: «Ananiyas, mba 
ddi bba inya arə Satan andə məi 
tə̂ wa? Ɔru dəbbə narɛ ndɔɔ ləi le 
ə-ngəm to ləi, a ə-pa tar ngəm arə 
Ndil-mə-nda. Kete njaa kara ndɔɔ 
le to ləi. Kə̂ ə-labbə le njaa kara 
narɛ̂ to ləi tɔ. A baânn bba kəjə 
dda nɛ̂n kə̂ be ddee dɔi tə̂ wa? 
Yeenn to Lubba â əre bbo dəwje 
ang.» Ananiyas oo tarjeenn le a, 
tee oso nangə̂ oy. Dəwje tɔyn kə̂ 

ooje tar yo lə Ananiyas le bbəəl 
uta dɔde. 	 —Kulaje 5:3-5
Naw ddusu njê-mə-kunnje ngaâ 

narə məde oso pɔn
N̂-dujuje Lubba n̂-tungaje a, 

nangə yəkə lo tə̂ kə̂ n̂-mbɔnje 
naan tə̂ le. Ndil-mə-nda ddusude 
ngaâ dunnje kutu pa tar lə Lubba 
kə bbəəl ang. 	 —Kulaje 4:31

Ddəw tə̂ laa bba dəw aw  
ndiki Lubba

Məje kə̂ jundaje dɔ Lubba tə̂ 
le a dda karə rɔje wul ang, mba 
Lubba arə Ndil-mə-nda kə̂ narəje 
le ula ndiki laa məje tə̂ tokə bo. 	
	 —Rɔmɛnje 5:5

Mba yeenn bba, dəwje kə̂ aw 
ddeeje ngɔsi kə Lubba ddəw tə̂ 
laa le, nasə ta kajide nyɔm kə 
ləw. Mba n̂-nayn kəm baa kə ndɔ 
tɔyn arə nasə ta duju Lubba mba 
tar ləde. 	 —Ebərəje 7:25

…mba m-gərə dəw kə̂ munn 
məm marɛ̂ le kə majɛ̂ ngaâ m-gərə 
kə majɛ̂ to nee kə singa ta ngəm 
nɛ̂n kə̂ ninya mə jim tə̂ ndərəng 
ddutu ndɔ tə̂. 	 —2 Timɔte 1:12

«…M-pa marəse, Lubba asə 
ta turu ərje nəənn karə təlje to 
ngann ka Abaraham.» —Luku 3:8

Lubba ee kə singa ta karəse nɛ̂n-
je kə̂ maji dang dang tɔyn baa kə 
nangə̂. Baann bba karə nɛ̂n to jise 

tə̂ kə ndɔ tɔyn ddəm marə nɛ̂n kâra 
duse ang ddəm ngaâ karə ingaje 
marɛ̂ dɔɛ tə̂ ə-ddaje nɛ̂n-kulaje kə̂ 
maji tɔyn.        —2 Kɔrɛntinyɛje 9:8

…Ne kə̂ nasə ta ngəmje karə 
joso mə majang tə̂ ang, nâ dda 
karə jar nɔɛ̂n tə̂ kə nɛ̂n-yərəw kâra 
ang, a jar nɔɛ̂n tə̂ kə rɔ-nəəl ndɔ 
pitii tə̂ laa. Amɛnn!   —Judə 24, 25

Abaraham…N̂-gərə məɛ̂ tə̂ to nâ 
kinga nɛ̂n kə̂ Lubba unn ndue mbɛɛ̂ 
le arə nəjə tar ang. A məɛ̂ kə̂ nunda 
dɔ Lubba tə̂ dda arə ninga singa 
ddəm nɔsu gaji Lubba ddəm. N̂-
gərə kə majɛ̂ to nɛ̂n kə̂ Lubba unn 
ndue ta dda le nee kə singa ta dda 
njaa. 	 —Rɔmɛnje 4:16 kə 20, 21

...Nâ dda baann ddəw singa- 
mɔngu tə̂ kə̂ nee nɛ̂n mba kɔn nɛ̂n 
dɔ nɛ̂nje tɔyn. 	 —Pilipinyɛje 3:21

Bbasinɛn, əman Nebukanejar, 
maw mɔsu gaji piti, gaji tɔkə-
mbangə lə tɔkə mbay kə̂ darâ. Ku-
laje laa tɔyn toje tɔkɔrɔ, ddəwje 
laa toje gatə gatə ngaâ njê kə̂ ooje 
rɔde bo nya nâ kasə ta kundade 
nangə̂. 	 —Daniyɛl 4:34

Lubba ləje, ne kə̂ jaw pole, nasə 
ta taaje ta puru tə̂ kə̂ taa nya le 
ddəm nâ kasə ta taaje jii tə̂ ddəm, 
tɔkə mbay…. Nebukanejar aw 
ngɔsi kə ta-ddəw puru tə̂ kə̂ taa 
nya le ngaâ pa nan: «Sadarakə, 
Mesakə kə Abɛdə-Nego, njê-kulaje 

lə Lubba kə̂ nje-kisi ddutu dara tə̂, 
ə-teeje ə-ddeeje!»… Dooje a, puru 
le inga singa kâra dɔ dəwje tə̂ kə̂ 
mota nəənn le ang, biin-dɔde njaa 
kara puru ɔn ang, kubbu ləde 
kara nɛ̂n kâra dda ang ngaâ puru 
le njaa kara ɔbbude ang ddəm. 	
	 —Daniyɛl 3:17 kə 26, 27

Bbasinɛn nasə ta kuman njê kə̂ 
nɛ̂n aw nande, mba ne njaa kara 
nɛ̂n nɛɛ̂n ddəm noo ndoo ddəm. 	
	 —Ebərəje 2:18

Kubba singa dɔ yo tə̂
Abaraham pa məɛ̂ tə̂ nan: «Dəw 

kə̂ oy kara, Lubba ee kə singa ta 
ndole.…» 	 —Ebərəje 11:19

LUBBA ASƏ DDA NƐ̂N TƆYN 
Kar tə̂ kə̂ ə-nayn ngonn bbay 

njaa ə-gərə Makəturu kə̂ maji tɔyn. 
Makəturu le ee kə singa mba tɔji 
kəm-karɛ. Kəm-karɛ le a kaw səi karə 
inga kaji kə̂ Jeju-Kristə aw arə dəwje 
kə̂ unnje məde arɛ̂je. —2 Timɔte 3:15

Əi kə̂ aw gangə sariya dɔ nje-kula 
tə̂ lə marə dəw nəənn le, ə-to nân 
wa? Bbo nje-kula le nayn aw dda 
kula kə majɛ̂ bbay wase n̂-dda kə 
majɛ̂ ang kara, to tar lə əbbeeje 
njaa. A nâ dda kə majɛ̂ njaa, mba 
Əbbə-dəwje ee kə singa ta dda karə 
n̂-dda kə majɛ̂. 	 —Rɔmɛnje 14:4

Lubba aw dda kə je ddəw singa- 
mɔngu tə̂ laa kə̂ aw dda kula rɔje 
tə̂. Nasə dda karə jingaje nɛ̂nje uta 
yeje kə̂ n-dujeje wase yeje kə̂ jaw 

jəjəje. Maji karə Egilisi pite, ddəw tə̂ 
lə Jeju-Kristə kə kar tɔyn kə ndɔ kə 
ndɔ. Amɛnn.	 —Epɛjinyɛje 3:20, 21

«A bbasinɛn minyase ji Lubba tə̂ 
kə tar mə-maji tə̂ laa kə̂ asə ta dda 
karə ə-sangəje ddəm karə ingaje 
nɛ̂nje kə̂ maji kə̂ n̂-gɔl mba dəwje 
laa ddəm.» 	 —Kulaje 20:32

M-ndiki ta gərə: Lubba turu gire 
arə dəwje laa ngaa wa? Ndɔ kâra 
ang! Mba əman kə dɔm njaa m-to 
ngonn Ijarayɛl tɔ, m-to ngonn-ka 
Abaraham, dəw kə̂ mə nuju tə̂ lə 
Bɛnjamɛn.... A bbo Jiipije le inyaje 
mə-kətərə ləde ngaâ ooje məde tə̂ 
a, Lubba a təl kə de lo turude tə̂ tɔ, 
mba Lubba ee kə singa ta təl kə de 
lo turude tə̂.   —Rɔmɛnje 11:1 kə 23

Nje-kisi kə ndɔ kə ndɔ, Əbbə- 
dəwje, bbo aa lo kə nɛ̂n-ddaje tə̂ 
ləje kə̂ toje kə dɔgɔlɛ̂ ang a, nân 
bba a nayn kəm baa wa? A əi â 
ə-to nje-kɔru tar dɔ dəw tə̂ bba karə 
dəwje bbəəlije. 	 —Sɔm 130:3, 4

Bbo dəwje ləm, dede kə̂ rim to 
dɔde tə̂ ddaje rɔde ngaji, nɔnje kə 
rɔm tə̂ ngaâ sangəmje ngaâ bbo 
dinyaje ddəw nɛ̂n-ddaje ləde kə̂ 
maji ang a, mâ koo ndu-nɔn ləde 
darâ nu, mâ kɔru tar majang ləde 
dɔde tə̂ ta mâ kaji bbe ləde karə 
ddee maji. 	 —2 Koronikəje 7:14

«Ta pa karə dəw kə̂ dəbbə rɔɛ̂ 
oy le nan: ‹Tar majang ləi ɔru dɔi 

tə̂›, wase nan: ‹In taar unn tuwa 
ləi bbo ə-nja›, ye kə̂ dda ngəng 
ang ta pa wa? A m-ndiki karə 
ə-gərəje to Ngonn lə dəw ee kə 
singa dɔ nangə tə̂ nəənn ta kɔru 
tar majang lə dəwje.» Yeenn a, 
n̂-pa narə dəw kə̂ dəbbə rɔɛ̂ oy 
le nan: «M-pa mari, in taar, unn 
tuwa ləi bbo aw bbeê ləi.» Njangə 
baa njaa, dingaw le ubba nangə 
in kəm dəwje tə̂ le tɔyn ngaâ unn 
tuwa laa ɔtu.... 	 —Markə 2:9-12

«Dəw kə̂ pa tar lə Ngonn lə dəw 
maji ang, Lubba a kɔru tar dɔɛ̂ tə̂. 
A dəw kə̂ taji Ndil-mə-nda, Lubba a 
kɔru tar dɔɛ̂ tə̂ ang.» —Luku 12:10

JEJU-KRISTƏ EE KƏ SINGA MBA 
KƆRU TAR MAJANGJE 

…Bbo dəw dda mə-kâra kə Kristə 
a, dəw le ddee to dəw kə̂ n̂-ddɛɛ̂ 
tokə siki ngaa. Nɛ̂nje kə̂ ləw nda
yje mban, a ooje: Nɛ̂n kə̂ siki ddee 
ngaa. 	 —2 Kɔrɛntinyɛje 5:17

«Dəw kə̂ isi kəm baa ngaâ unn 
məɛ̂ arəm, a koy ndɔ kâra ang. Oo 
məi tə̂ kə tar nəənn wa?» 	
	 —Jan 11:26

N̂-tɔju mə-maji laa le bbasinɛn 
ddəw tə̂ lə Nje-kajije Jeju-Kristə kə̂ 
ddee. Jeju njaa guru singa yo ngaâ 
tɔju təbbə kə̂ to kə ndɔ kə ndɔ kə 
ddaka ddəw Tar kə̂ Maji tə̂. 		
	 —2 Timɔte 1:10

Ddəw kâra baa tokə majang ee kə 
singa ta kaw kə dəwje karə ingaje 

yo le, mə-maji lə Lubba ee kə sin-
ga mba dda karə dəwje ddeeje gatə 
gatə kəmɛ̂ tə̂, ta karə dingaje təbbə 
kə̂ to kə ndɔ kə ndɔ ddəw tə̂ lə Əbbə- 
jeje Jeju-Kristə. 	 —Rɔmɛnje 5:21

Mba jeje kə̂ n-naynje kəm baa le 
jaw ngɔsi ngɔsi kə yo kə ndɔ tɔyn 
ɔju dɔ Jeju. Baann bba karə dəwje 
ooje təbbə lə Jeju rɔje tə̂ kə̂ to rɔ kə̂ 
a koy marə ndɔ le. 		
	 —2 Kɔrɛntinyɛje 4:11

«Nje-bboko ddee mba bboko nɛ̂n, 
mba tɔl nɛ̂n, mba tuju nɛ̂n njaa a 
bbayɛ̂. A əman, m-ddee ta karə 
dəwje ingaje təbbə tokə banya uta 
dɔɛ̂.» 	 —Jan 10:10

JEJU-KRISTƏ EE KƏ SINGA MBA 
KAJI KƏWN LƏ DƏW 

Marə ndɔ Jeju aw tɔju nɛ̂n. Pari
jinyɛje kə njê-gərəje-Ndu isije 
nangə̂. Dinje ngann bbeje tə̂ tɔyn 
kə̂ Galile kə Jude kə Jerujalɛm. 
Singa-mɔngu lə Əbbə-dəwje aw 
dda kula lo tə̂ənn arə Jeju aji njê-
rɔ-toje. 	 —Luku 5:17

Marə dɛnɛ̂n kə̂ məsə aw ddee rɔɛ̂ 
tə̂ ləw baa asə bbal dɔku gire joo 
ee tə̂ənn. Dɛnɛ̂n le tuju nɛ̂nje laa 
tɔyn ji njê-karə-kumanje tə̂, a dəw 
kâra asə ta kajɛ̂ rɔ-to tə̂ laa le ang. 
N̂-ddee giri Jeju tə̂ ngɔsi, nɔru 
kubbu laa kə jia, a kar tə̂ənn njaa 
məsə le gangə. 	 —Luku 8:43, 44

Lo tɔyn kə̂ Jeju aw tə̂, tɔkə 
bbeje tə̂ wase ngann bbeje tə̂ kə 

dɔ-ndɔɔje tə̂ kara, dəwje ddeeje 
kə njê-rɔ-toje natâ ngaâ n̂-ddaje 
rɔde to ndoo rɔɛ̂ tə̂ nan: «Inyade 
arə ta-kubbu ləi baa njaa kara 
dɔruje kə jide.» Yeenn ngaâ dede 
kə̂ dɔruje ta-kubbu laa le dajije. 	
	 —Markə 6:56

Lo-kul a, n̂-ddee kə dəwje nya nya 
kə̂ ndilje kə̂ maji ang toje məde tə̂ rɔ 
Jeju tə̂. Tar kə̂ ta Jeju tə̂ njaa tubba 
nɛ̂n ndilje kə̂ maji ang le ngaâ aji 
njê-rɔ-toje le tɔyn. N̂-dda baann 
bba karə tar lə Ejayi kə̂ to nje-kila 
mbər tar lə Lubba le ddee to tar kə̂ 
tɔkɔrɔ. Tar le nan: «Nɔru naməje 
ləje kə ddang ngaâ n̂-taa rɔ-toje 
ləje kə dɔɛ̂ tə̂.»   —Matiye 8:16, 17

NEE KƏ SINGA MBA KAJI RƆ-TOJE TƆYN 
Jeju ula jia ɔru nɛ̂n nje-banji le 

ngaâ pa nan: «M-ndiki tə̂, maji 
karə rɔi ddee maji.» Njangə baa 
njaa a, banji le goto rɔɛ̂ tə̂ ngaâ 
rɔɛ̂ ddee maji. 	 —Matiye 8:3

Nila jia dɔɛ̂ tə̂, a kar tə̂ənn njaa, 
dɛnɛ̂n le ndɔju rɔɛ̂ kə majɛ̂ ngaâ 
ɔsu gaji Lubba. 	 —Luku 13:13

Kar tə̂ənn njaa Jeju aji njê-rɔ-
toje kə njê-mətəje ngaâ tubba 
ndilje kə̂ maji ang rɔ dəwje tə̂ nya 
nya, narə dəwje kə̂ kəmde tɔ nya 
nya ooje lo. 	 —Luku 7:21

Kar tə̂ kə̂ naw nandə mə marə 
bbe tə̂ a, njê-banjije dɔku ddeeje 

kə rɔɛ̂ tə̂.... Jeju oode a, pa arəde 
nan: «Aw tɔjuje rɔse njê-poloje 
Lubba.» Kar tə̂ kə̂ daw dawje a, 
rɔde təl ddee maji. 	
	 —Luku 17:12 kə 14

Jeju andə kə̂y lə Piyɛr a, noo 
mum Piyɛrje kə̂ dɛnɛ̂n kə̂ to kə̂y 
kə rɔ-to. Rɔɛ̂ tunga nya. Jeju ɔru 
ji dɛnɛ̂n le kə jia ngaâ rɔɛ̂ kə̂ tu
nga le wul. Dɛnɛ̂n le in taar ngaâ 
unn kutu karɛ̂ nɛ̂n-kusa. 	
	 —Matiye 8:14, 15

Marɛ̂ kâra horode tə̂ tuka mbi 
nje-kula lə tɔkə nje-polo Lubba 
ti, to mbia kə̂ kɔl. A Jeju…Nula jia 
nɔru nɛ̂n mbi dingaw le narə mbia 
le təl ture tə̂. 	 —Luku 22:50, 51

Jeju andə kə̂y a, njê-kəm-tɔje le 
ddeeje ngɔsi saa ngaâ Jeju le du-
jude nan: «Ooje məse tə̂ to masə 
ta dda nɛ̂ɛnn wa?» Dilɛ̂je tə̂ nan: 
«Əbbə-dəwje, asə ta dda.» Yeenn 
ngaâ Jeju ɔru kəmde kə jia pa 
nan: «Maji karə nɛ̂n kə̂ ə-dujuje le 
ddee tɔkɔrɔ asə mə-kunn ləse.» 
Kəmde le uja.... —Matiye 9:28-30

Marə dəw kə̂ jia oy ee tə̂ənn.... 
Yeenn ngaâ Jeju pa arə dingaw 
le nan: «Ə-ndɔju jii.» N̂-ndɔju jia 
le ngaâ jia le təl ddee maji tokə ye 
kə̂ kâra. 	 —Matiye 12:10, 13

Kar tə̂ kə̂ Jeju a ta tee Kapɛr-
nawum a, marə baw-ddɔ kə̂ Rɔm 

ddee ngɔsi saa, duje karə numɛ̂n. 
Baw-ddɔ le pa nan: «Əbbə-dəwje, 
nje-kula ləm to kə̂y, dəbbə rɔɛ̂ oy 
arə naw noo ndoo nya....» Goe 
tə̂ a, Jeju pa arə baw-ddɔ le nan: 
«Ə-təl aw bbeê ləi. Nɛ̂n kə̂ ə-duju 
le, â kinga asə kəm mə-kunn ləi.» 
A kar tə̂ənn njaa, rɔ-to goto rɔ 
nje-kula tə̂ lə baw-ddɔ le. 	
	 —Matiye 8:5, 6, kə 13

Horo njê-rɔ-toje tə̂ənn le, marə 
dingaw kə̂ dəbbə rɔɛ̂ oy dda bbal 
dɔmota gire jijoo ee tə̂ənn.... Jeju pa 
arɛ̂ nan: «In taar, unn tuwa ləi bbo 
ə-nja.» Njangə baa njaa rɔ dingaw 
le ddee maji. Nunn tuwa laa ngaâ 
nunn kutu nja.… 	 —Jan 5:5, 8, 9

MARƏ RƆ-TO KƏ̂ NYA JEJU KARƏ AJI NJƐƐ̂ GOTO 
Bbo marə dəw horose tə̂ rɔɛ̂ 

toe a, maji karə n̂-bbar dəwje kə̂ 
dɔ Egilisi tə̂.... Duju Lubba ddəw 
mə-kunn tə̂ le a kaji nje-rɔ-to le 
ngaâ Əbbə-dəwje a kuwa jia kə 
taar.… 	 —Jakə 5:14, 15

Jeju nja nangə tə̂ kə̂ Galile tɔyn.... 
Naji njê-rɔ-toje tɔyn ngaâ naji njê 
kə̂ dəbbə rɔde tuju narə rɔde le təl 
ddee maji. 	 —Matiye 4:23

N̂-ddeeje mba koo tar lə Jeju 
ddəm mba karə najide rɔ-toje tə̂ 
ləde ddəm. Njê kə̂ ndilje kə̂ maji 
ang aw ulaje kəmde ndoo tə̂ 
kara ajije. Dəwje le tɔyn njaa aw 
sangəje ddəw ta kɔrɛ̂je kə jide, 
mba marə singa-mɔngu kə̂ in rɔɛ̂ 

tə̂ aw tee aw ajide tɔyn. 	
	 —Luku 6:18-19

N̂-ddaje rɔde to ndoo rɔɛ̂ tə̂ 
karə ninyade narə ta-kubbu laa 
baa njaa kara, njê-rɔ-toje le ɔruje 
kə jide. Yeenn bba dede tɔyn kə̂ 
dɔruje ta-kubbu laa le dajije. 	
	 —Matiye 14:36

Dəwje kə̂ banya ddeeje rɔɛ̂ tə̂ 
kə njê-mətəje, njê-gɔl-gotoje, njê- 
kəm-tɔje, dəwje kə̂ mbide utu 
ddəm tade utu ddəm kə marə njê-
rɔ-toje nya nya. Dungude nɔn Jeju 
tə̂ ngaâ najide. 	 —Matiye 15:30

Dəwje kə̂ banya unnje goe arə 
najide rɔ-to tə̂ ləde lo tə̂ənn. 	
	 —Matiye 19:2

Jeju ndangə ndil kə̂ maji ang 
le arə n̂-tee kə ddang. Kar tə̂ənn 
njaa, ngonn le aji. 	—Matiye 17:18

Ndilje kə̂ maji ang teeje rɔ dəw-
je tə̂ nya kə ddang. Ndilje le uruje 
əkii nan: «Ə-to Ngonn lə Lubba!» 
A nin kə de ngaâ nɔkude karə 
n̂-paje tar, mba ndilje le gərəje to 
n̂-to Kristə le. 	 —Luku 4:41

Jeju tee tura dangə maann tə̂, 
nangə tə̂ kə̂ Gadara a, dingawje 
joo inje dɔbarəje tə̂ tilaje kəmɛ̂. 
Ndilje kə̂ maji ang isije məde tə̂. 
N̂-ddaje singa nya arə dəw kâra 
ndiki ta nday kə ddəw kə̂ dɔbarə-
je tə̂ le ang. Duruje əkii nan: 

«Ngonn lə Lubba, ddi â osoi tə̂ 
wa? Ə-ddee ta kula kəmje ndoo 
tə̂ kete bba karə ndɔɛ̂ kə̂ Lubba 
ɔju le asə wa?» Ngɔsi lo tə̂ənn le, 
kusu bərəje kə̂ banya aw usaje 
nɛ̂n. Ndilje kə̂ maji ang le ddaje 
rɔde to ndoo rɔ Jeju tə̂ nan: «Bbo 
a ta tubbaje a, ulaje mə bərəje 
tə̂ toonn.» Jeju pa arəde nan: 
«Awje!»… 	 —Matiye 8:28-32

Dəwje ddeeje kə marə dəw kə̂ 
ndilje kə̂ maji ang ddɛɛ̂ arə noo 
lo ang ddəm n̂-pa tar ang ddəm. 
Jeju ajɛ̂ arə noo lo kə majɛ̂ ddəm 
noo tar kə majɛ̂ ddəm. 	
	 —Matiye 12:22

JEJU-KRISTƏ EE KƏ SINGA MBA TUBBA 
NDILJE KƏ̂ MAJI ANG

N̂-ngəsə kə kete nɔru tuwa kə̂ 
dila niinn le tə̂. Dəwje kə̂ otoje  
niinn le arje lo kâra ngaâ Jeju pa 
nan: «Basan, m-pa mari, ə-ndol!» 
Dəw kə̂ oy le in isi taar ngaâ aw 
pa tar. Jeju ulɛ̂ ji kɔɛ̂nje tə̂. 	
	 —Luku 7:14, 15

Jeju pa arɛ̂ nan: «Ngokɔin kə̂ 
oy le a ndol.» Martə ilɛ̂ tə̂ nan: 
«M-gərə to ddutu ndɔ a, nâ ndol 
ndɔ kin tə̂ lə dəwje kə̂ oyje.» Jeju 
pa arɛ̂ nan: «M-to ndol lə dəwje 
kə̂ oyje ddəm m-to təbbə ddəm. 
Dəw kə̂ unn məɛ̂ arəm a, le noy 
kara nâ kisi kəm baa....» Go tar 
tə̂ənn a, nuru əkii kə taar nan: 

«Lajar ə-tee.» Lajar kə̂ oy le tee, 
gɔlɛ̂je kə jiaje tokə tɔ kə ta-kubbu 
ddəm kəmɛ̂ tokə kiri kə ta-kubbu 
ddəm. Yeenn ngaâ Jeju pa nan: 
«Ə-tuteje bbo inyɛ̂je arəje naw.» 		
	 —Jan 11:23-25 kə 43, 44

Kar tə̂ kə̂ Jeju aw pa tar bbay 
a, marə dəw in bbeê lə Jayirus le 
ddee pa arə Jayirus nan: «Ngonni 
le oy mban. Ə-jɔku nje-nɛ̂n-tɔju 
ang ngaa....» A Jeju uwa ji ngonn 
le ngaâ pa kə gɔsu kə̂ mɔn-
gu nan: «Ngonn, in taar!» Ndil 
ngonn kə̂ dɛnɛ̂n le təl rɔɛ̂ tə̂, a kar 
tə̂ənn njaa nin taar ngaâ Jeju pa 
arəde karə darɛ̂ nɛ̂n nusa. 	
	 —Luku 8:49 kə 54, 55

«Tɔkɔrɔ njaa, m-pa marəse, kar 
aw ddee ngaâ karɛ̂ le asə mban. 
Dəwje kə̂ oyje a kooje ndu Ngonn 
lə Lubba ngaâ njê kə̂ a kooje ndue 
le a kisije kəm baa.» 	 —Jan 5:25

«Nɛ̂n kə̂ mə Bɔmje ndiki â 
nəənn: Karə dəwje tɔyn kə̂ ooje 
Ngonn le ngaâ ooje məde tə̂ saa, 
ingaje təbbə kə̂ to kə ndɔ kə ndɔ. 
Ngaâ əman, ddutu ndɔ tə̂ a, mâ 
ndolde.» 	 —Jan 6:40

«Ooje nɛ̂njeenn a, arəje məse 
unda dɔ binya ang. Kar aw ddee 
karə dəwje tɔyn kə̂ oyje ngaâ toje 
mə buwa-yo tə̂ ooje ndu Ngonn 
lə dəw a, inje mə buwa-yo tə̂ tee-
je....» 	 —Jan 5:28, 29

Munda məm dɔ Lubba tə̂ to 
dəwje kə̂ gatə gatə ddəm njê kə̂ 
gatə gatə ang ddəm kə̂ oyje a 
ndolje. Dede kara dunda məde 
tokə baann tɔ. 	 —Kulaje 24:15

N-gərə to, Lubba kə̂ ndol Əbbə- 
dəwje Jeju le, a ndolje saa tɔ. 
Ngaâ nâ karə jeje kə se jar nɔɛ̂n 
tə̂ kâra baa. —2 Kɔrɛntinyɛje 4:14

Mba ja kooje marə ndu kə̂ Lubba 
a kunn, ndu marə mbay lə anjəje a 
bbar ngaâ kɔru təbbə lə Lubba a 
bbar mə dara tə̂, a ne Əbbə-dəwje 
njaa nâ kin darâ ddisi. Dəwje kə̂ 
ooje məde tə̂ kə Kristə bba oyje a 
ndolje dɔngɔr. 		
	 —1 Tesalonisinyɛje 4:16

Jeju ddee ngɔsi kə de, pa arəde 
nan: «Lubba arəm singa tɔyn darâ 
ddəm nangə̂ ddəm.» —Matiye 28:18

Marə nɛ̂nje lə Lubba kə̂ dəw oo 
ang toje. Nɛ̂nje tokə singa-mɔngu 
laa kə̂ to kə ndɔ kə ndɔ kə kisi laa 
kə̂ nisi to Lubba le dəwje aw ooje 
ləw baa, kunn-kute tə̂ kə̂ Lubba 
dda duninya. Nɛ̂njeenn, dəwje aw 
ooje ddəw nɛ̂nje tə̂ kə̂ n̂-dda ngaâ 
n̂-gərəje kə majɛ̂. Mba yeenn bba, 
Lubba a kɔru tar dɔ dəwje tə̂ ang. 	
	 —Rɔmɛnje 1:20

Jeju-Kristə le in aw darâ ngaâ isi 
dɔ ji-kɔl Lubba tə̂. Naw nɔn dɔ anjəje 
ddəm ndilje kə̂ aw ɔnje mbay ddəm 
singa-mɔnguje ddəm. —1 Piyɛr 3:22

«Dəw kə̂ in darâ bba ddee uta 
dəwje tɔyn. Dəw kə̂ dɔ nangə tə̂ to 
dəw kə̂ nangə̂ ngaâ naw pa tar to 
dəw kə̂ dɔ nangə tə̂. A dəw kə̂ in 
darâ uta dəwje tɔyn.» 	 —Jan 3:31

...Tar lə Dəw kə̂ maji tɔyn, ne kə̂ 
n̂-to Tɔkɔrɔ, ne kə̂ ngaw kele lə 
Dabbiti to jia tə̂, ne kə̂ n̂-təəyn ta-
ddəw a, dəw kâra asə ta kutu ang, 
ne kə̂ nutu ta-ddəw a, dəw kâra 
asə ta təəyn ang. 	—Apokalisi 3:7

Ddəw singa-mɔngu tə̂ lə Lubba, Lu
bba le arəje nɛ̂n tɔyn karə n-naynje 
nɛ̂n kəm baa bba karə junn rɔje jarɛ̂. 
Narə n-gəre ne kə̂ n̂-bbarje karə jinga 
piti laa ddəm n-dda nɛ̂n-ddaje laa kə̂ 
maji ddəm. 	 —2 Piyɛr 1:3

N̂-gərə nɛ̂n tɔyn
«A ta karə jula wungu məde tə̂ 

ang a, aw baâ aw ila kii. Dɔngɔr 
kanji kə̂ a kɔrɛ̂ njaa ə-təəyn tɛɛ̂ a, 
â kinga kandə narɛ. Unn kandə 
narɛ le aw nɛ̂n arəde to lambo ləm 
ddəm ləi ddəm.» 	 —Matiye 17:27

N̂-duju karə dəw â pa tar dɔ 
dəwje tə̂ arɛ̂ ang, mba n̂-gərə kəjə 
kə̂ to mə dəw tə̂. 	 —Jan 2:25

Nɛ̂ɛnn a tee kə ddaka kəm dəwje 
tə̂ dɔ ndɔ tə̂ kə̂ Lubba a karə Jeju- 
Kristə gangə sariya dɔ nɛ̂nje tə̂ 
kə̂ dəwje aw ddaje lo-kiyɛ̂ tə̂ tokə 
Tar kə̂ Maji kə̂ maw mila mbəre 
pa. 	 —Rɔmɛnje 2:16

Narə nɛ̂n-kusa dəwje doro min 
ddəw nɛ̂n-mɔri tə̂

A n̂-paje darɛ̂je nan: «Mapa 
min kə kanjije joo baa to jije 
tə̂ nəənn.» Jeju pa arəde nan: 
«Ə-ddeeje nɛ̂n arəmje.» Goe tə̂ 
a, narə dəwje kə̂ banya le isije 
dɔ muje tə̂, a n̂-taa mapa kə̂ 
min kə kanjije kə̂ joo le, nunn 
kəmɛ̂ kə darâ ngaâ narə wooyo 
Lubba. Goe tə̂ a, n̂-tətə mapa kə̂ 
min le narə njê-njaje goe tə̂ narə 
n̂-kaynje dəwje kə̂ banya le. Dede 
tɔyn dusaje darə məde ndann 
ngaâ n̂-mbɔnje kəse kə̂ nayn 
ddusu karɛ dɔku gire joo. Dəwje 
kə̂ usaje nɛ̂n le asəje nɛ̂n kə̂ doro 
min.... 	 —Matiye 14:17-21

N̂-nja dɔ maannje tə̂
Ngɔsi kə ta lo-karɛ a, Jeju aw 

nja dɔ maann tə̂ le aw nɛ̂n kə̂ rɔ 
njê-njaje goe tə̂ le. 	—Matiye 14:25

Naw gangə ndi narə ərə ang
Deeje kə singa ta kutu kəm dara 

karə ndi ərə ang mə ndɔje tə̂ kə̂ daw 
dilaje nɛ̂n mbər tar lə Lubba. Deeje 
kə singa ta dda karə maannje təlje to 
məsə ngaâ ta dda karə nɛ̂n kəm-to-
ndooje dang dang osoje dɔ nangə 
tə̂ tokə məde ndiki. —Apokalisi 11:6

N̂-dda narə bamburabo 
gangə ddəm ba-katə kə̂ 
aw ləngə gangə ddəm

Jeju ilade tə̂ nan: «Mba ddi bba 
bbəəl uta dɔse wa? See njê kə̂ 

mə-kunn ləse ngaji baa.» Yeenn 
ngaâ nin taar, n̂-ndangə ləl le 
ddəm maann le ddəm ngaâ lo təl 
to ddekeke. 	 —Matiye 8:26

N̂-ria kar kəy n̂-nday tə̂
Ndɔ siri goe tə̂ a, njê-njaje go 

Jeju tə̂ mbɔnje naan mə kəy tə̂, 
a Toma ee horode tə̂. Dutuje ta-
kəy dɔde tə̂ kə kele. A Jeju tee ar 
horode tə̂ ngaâ pa nan: «Mə-wul-
lɔm ee kə se.» 	 —Jan 20:26
N̂-dda narə nangə nayn kə lo-toe
...Lubba dda nɛ̂nje tɔyn ddəw tə̂ lə 

Kristə le ddəm mba Kristə le ddəm. 
Kristə to kete arə nɛ̂nje tɔyn ngaâ 
nɛ̂nje tɔyn aw naynje kə lo-tode 
ddəw tə̂ laa. —Kolosinyɛje 1:16, 17

SINGA LƏ JEJU-KRISTƏ KƏ̂ KƆNYƐ̂ GOTO 
Mba n-gərəje tɔ to, Kristə kə̂ oy 

ngaâ ndol mban le a təl koy ang 
ngaa. Yo ubba singa dɔɛ̂ tə̂ ang 
ngaa. 	 —Rɔmɛnje 6:9

...A Lubba kə̂ ndol Kristə kə̂ oy 
le a karə təbbə da-rɔse le ddəw 
Ndil tə̂ laa kə̂ dda bbe məse tə̂. 	
	 —Rɔmɛnje 8:11

«M-to nje-kisi kəm baa. Ləw 
moy, a bbasinɛn misi kəm baa kə 
ndɔ kə ndɔ….» 	 —Apokalisi 1:18

Ɔsuje pa ə-ndɔyje nɛ̂n ria, 
Ɔsuje gaji piti laa ə-walɛ̂je nɛ̂n! 
Ə-paje arəje Lubba nan: «Gusu 

nɛ̂n-dda ləi to bbəəl nya! Singai 
kə̂ to nya le dda arə njê-baanje 
ləi aw gusuje kəmi. Dəwje tɔyn 
kə̂ dɔ nangə tə̂ aw poloije ngaâ 
daw dɔsuje pa n̂-walije nɛ̂n, daw 
dɔsuje pa kə rii.» 	 —Sɔm 66:1-4

Singa-mɔngu kə̂ mə bbe-kɔn tə̂ laa
Mba kɔn-mbay lə Lubba to tar 

kə̂ ta tə̂ ang, to singa-mɔngu. 		
	 —1 Kɔrɛntinyɛje 4:20

«Dâ dda ddɔ kə Ngonn batə le, a 
Ngonn batə le a tətəde kə ddɔ, mba 
n̂-to Əbbə-əbbə-dəwjeje ddəm n̂-
to Mbay-dɔ-mbayje ddəm.…» 	
	 —Apokalisi 17:14

Nee kə singa dɔ təbbə tə̂ tɔyn
Mba arə Ngonni singa dɔ dəwje 

tə̂ tɔyn, karə dəwje kə̂ ungude 
mə jia tə̂ le, narəde təbbə kə̂ to kə 
ndɔ kə ndɔ. 	 —Jan 17:2

Nangə yəkə kar tə̂ kə̂ noy
Jeju təl uru əkii kə singa bbay 

ngaâ kəwn laa tee. …Nangə yəkə 
ngaâ ərje ribbaje. 	
	 —Matiye 27:50, kə 51

Təl kinga təbbe laa guku
«Bɔ ndikim, mba munn təbbə 

ləm marə bba ta təl kinga təbbə 
le guku. Dəw kâra ɔru təbbə ləm 
jim tə̂ kə singa ang, əman njaa 
marə kə̂ mə-ndiki ləm. Masə ta 

karə təbbə ləm ngaâ masə ta təl 
kinga. Yeenn to ndu kə̂ Bɔ unn 
arəm.» 	 —Jan 10:17, 18

Piti kə̂ darâ aw ndoko rɔɛ̂ tə̂
Jeju turu to dang kəmde tə̂, 

kəmɛ̂ unn kutu ndoko tokə lə kar 
ngaâ kubbuje laa turu nda ngaâ 
aw ndoko. 	 —Matiye 17:2

Nâ təl ddee kə 
singa-mɔngu kə piti

Jeju ilɛ̂ tə̂ nan: «Əi njaa ə-pa 
mban. A m-pa marəse, bbasinɛn 
nəənn njaa â kooje Ngonn lə 
dəw kə̂ isi dɔ ji-kɔl Lubba tə̂ kə̂ 
nje-singa-mɔngu. A kooeje kar tə̂ 
kə̂ nâ kin darâ ta ddee mə mum  
tə̂ tɔ.» 	 —Matiye 26:64

Naw nɔru tar majangje
«M-ndiki karə ə-gərəje, Ngonn 

lə dəw ee kə singa ta kɔru tar ma-
jang dɔ dəwje tə̂ kə̂ nangə̂ nəənn.» 
Yeenn ngaâ n̂-pa narə dəw kə̂ rɔɛ̂ 
oy le nan: «In tar, unn tuwa ləi bbo 
aw bbeê.»                    —Matiye 9:6
Naw narə təbbə kə̂ to kə ndɔ kə ndɔ

«Batəje ləm ooje ndum. Əman, 
m-gərəde ngaâ dunnje gom. 
Marəde təbbə kə̂ to kə ndɔ kə 
ndɔ....» 	 —Jan 10:27, 28 

Toko nɛ̂n yərəw lə dəw
Mba yeenn bba Jeju njaa kara 

oy giri bbe tə̂ ddaka mba toko 
nɛ̂n nɛ̂n-yərəw lə dəwje kə məse 
njaa. 	 —Ebərəje 13:12

Naw nuka dɔ dəwje tɔyn
«Dâ kila mbər tar kə ri Kristə le 

karə gəl-dəwje tɔyn turuje nɛ̂n 
məde, mba karə tar majang ləde 
ɔru dɔde tə̂. Mbər tar le a kunn-
kute Jerujalɛm tə̂.» 	—Luku 24:47

Naw dda dəw to nje-tətə ddɔ
Əbbə-dəwje a kɔrum ta nɛ̂nje tə̂ 

kə̂ maji ang tɔyn ngaâ nâ kajim 
karə mandə mə Bbe-kɔn tə̂ laa 
darâ.... 	 —2 Timɔte 4:18

Ngəm dəw ddəw mə-kunn tə̂
Baann bba karə mə-kunn ləse 

ar dɔ singa-mɔngu tə̂ lə Lubba 
bbo ar dɔ kəm-karɛ tə̂ kə̂ nangə̂ 
nəənn ang. 	 —1 Kɔrɛntinyɛje 2:5

Mba yeenn a, Lubba unnɛ̂ undɛ̂ 
lo tə̂ kə̂ bo ngaâ unda ri kə̂ uta 
rije tɔyn dɔɛ̂ tə̂. Baann bba dəwje 
kə̂ isije mə dara tə̂ wase dede kə̂ 
disije dɔ nangə tə̂ kə kɔ nangə tə̂ 
dâ kɔsuje məkəjə-gɔlde nangə̂ 
nɔn Jeju tə̂ le ta kɔsu nɛ̂n gaji ria. 	
	 —Pilipinyɛje 2:9, 10

A n̂-dda nɛ̂nje nəənn makəturu 
tə̂ karə ooje nɛ̂n məse tə̂ to Jeju 
to Kristə, Ngonn lə Lubba. A bbo 
ooje məse tə̂ a, â kisije kə təbbə 
ddəw tə̂ laa. 	 —Jan 20:31

«...Nje-nɛ̂n-tɔju, joo marə dəw 
kə̂ unn rii aw tubba nɛ̂n ndilje kə̂ 
maji ang. N-sangə ddəw ta kɔkɛ̂ 

ddəwe, mba n̂-nja goje tə̂ ang.» A 
Jeju ilɛ̂ tə̂ nan: «Ɔkɛ̂je ddəw ang, 
mba dəw kâra kə̂ a dda nɛ̂n-mɔri 
kə rim ngaâ njangə baa goe tə̂ a, 
a təl pa tar ləm maji ang goto.» 	
	 —Markə 9:38, 39

«Nɛ̂n tɔyn kə̂ ə-dujuje kə rim a, 
mâ dda....» 	 —Jan 14:13

A Piyɛr pa arɛ̂ nan: «Andə wase 
narɛ to rɔm tə̂ ta kari ang. A nɛ̂n 
kə̂ to rɔm tə̂ â nəənn â mari: Kə 
ri Jeju-Kristə kə̂ Najarɛtə, in taar 
ə-nja!» Piyɛr uwa ji-kɔl dəw le arə 
in taar. Kəm naan tə̂ nəənn njaa 
gɔlɛ̂je kə əsəngələ gɔlɛ̂je mɔnguje. 	
	 —Kulaje 3:6, 7

Ddəw məsə tə̂ lə Kristə, Lubba 
tee kə je mə nɛ̂n-dda tə̂ kə̂ maji 
ang kə ddang ngaâ nɔru tar ma-
jang ləje dɔje tə̂, ddəw mə-maji tə̂ 
laa kə̂ bo nya. 	 —Epɛjinyɛje 1:7

A ngakɔnje le təteje kə ddɔ 
ddəw məsə Ngonn Batə tə̂ kə 
ddəw tar tə̂ lə Lubba kə̂ n̂-paje 
tar-najɛ̂.… 	 —Apokalisi 12:11

Lubba kə̂ to nje-karə mə-wul-
lɔm dda arə Əbbəjeje Jeju kə̂ to 
tɔkə nje-kuul batəje le oy, a ndol. 
Ddəw məsə Jeju tə̂ kə̂ arə to 
nɛ̂n-polo le â Lubba ɔsu nɛ̂n kə 
je dɔnɔn kə̂ a to kə ndɔ kə ndɔ. 
Maji karə ne Lubba le narə ingaje 

singa ta dda nɛ̂n nɛ̂nje tɔyn kə̂ 
maji, bba karə ə-ddaje nɛ̂n nɛ̂n 
kə̂ məɛ̂ ndiki. Nɛ̂n kə̂ nəəl kəmɛ̂ 
tə̂ â maji karə n̂-dda məje tə̂ ddəw 
tə̂ lə Jeju-Kristə. Ne Jeju kə̂ piti 
to laa kə ndɔ kə ndɔ. Amɛnn! 	
	 —Ebərəje 13:20, 21

«…To dəwje kə̂ ndayje mə tɔkə 
nɛ̂n-singaje tə̂. N̂-tokoje kubbuje 
ləde kə məsə ngonn batə darə 
nda.» 	 —Apokalisi 7:14

A, bbo n-njaje lo-karɛ tə̂, tokə 
ne njaa kə̂ nee lo-karɛ tə̂ le a, mə-
kâra to horoje tə̂ kə ngamarjeje 
ngaâ məsə Ngonnɛ̂ Jeju toko 
majang ləje tɔyn. 	 —1 Jan 1:7

Dɔsuje pa kə singa nan: «Ngonn 
batə kə̂ n̂-tɔlɛ̂ le, asə ta kinga singa- 
mɔngu, nɛ̂n-kinga kə kəm-karɛ. 
Nasə ta kinga singa, piti, kɔsu 
gaji, nasə karə dəwje walɛ̂je!» 	
	 —Apokalisi 5:12

Yeenn bba dəwje kə̂ gəlde to 
dang a bbəəlje ri Nje-kisi kə ndɔ 
kə ndɔ, tɔkə mbay tɔyn kə̂ dɔ 
nangə tə̂ a bbəəlje piti ləi.... Baann 
bba dəwje kə̂ siki a kɔsuje gaji 
Nje-kisi kə ndɔ kə ndɔ.	
	 —Sɔm 102:16 kə 19

A sese, ə-toje to dəwje kə̂ Lubba  
mbərəse, ə-toje to njê-poloje lə 
tɔkə mbay. Ə-toje to gəl-dəwje kə̂ 
majije tɔyn, dəwje kə̂ Lubba uka 
dɔse ta karə ilaje mbər nɛ̂nje kə̂ 

maji nya kə̂ n̂-dda, ne kə̂ n̂-bbarse 
narə inje lo ndul tə̂ ə-teeje lo-karɛ 
tə̂ kə̂ dum dɔ dəwje le. —1 Piyɛr 2:9

Ɔsuje pa ə-walje nɛ̂n Nje-kisi kə 
ndɔ kə ndɔ, ne kə̂ lo-kise to Siyɔn, 
ilaje mbər nɛ̂nje kə̂ ngəng kə̂ n̂-
dda arəje dəwje kə̂ gəlde to dang 
ooje.	 —Sɔm 9:12

See dəwje kə̂ aw bbəəlje Nje-kisi 
kə ndɔ kə ndɔ, ɔsuje gajɛ̂!... 	
	 —Sɔm 22:24 

Lubba, dəwje aw walije bbo! Dəwje 
tɔyn aw walije. Nangə arə ko-ndɔɔje 
andəje nya, Lubba kə̂ to Lubba ləje 
aw bbar tar kə̂ maji dɔje tə̂. Lubba 
aw bbar tar kə̂ maji dɔje tə̂ ngaâ 
dəwje tɔyn kə̂ isije kɔyn nangəje tə̂ 
aw bbəəleje.                  —Sɔm 67:6-8

«…Nje-nɛ̂n-tɔju, ddi kə̂ maji â 
mâ dda bba ta kinga nɛ̂n təbbə 
kə̂ to kə ndɔ kə ndɔ wa?» Jeju ilɛ̂ 
tə̂ nan: «…Bbo ə-ndiki ta kinga 
təbbə a, ə-dda nɛ̂n kə turu nduje 
lə Lubba.» Basan le təl duju Jeju 
nan: «Nduje kə̂ dda wa?» Jeju ilɛ̂ 
tə̂ nan: «Ə-tɔl dəw ang, ə-dda lo-
to-majang ang, ə-bboko ang, ɔru 
naji ngəm dɔ dəw tə̂ ang. Ə-bbəəl 
bɔije kə kɔinje. Ə-ndiki nje-mari 
tokə da-rɔi njaa.» Basan le ilɛ̂ 
tə̂ nan: «M-ngəm ndujeenn tɔyn 
mban. Ddi â dum bbay wa?» Jeju 
ilɛ̂ tə̂ nan: «Bbo ə-ndiki ta ddee 
maji tɔyn a, aw labbə nɛ̂nje kə̂ 

inga ta ə-kayn narɛ̂ dangətəje a, 
â kinga dam narɛ darâ. Goe tə̂ a, 
ə-ddee unn gom!» 	
	 —Matiye 19:16, 17-21

Turu ddəw, koo mə-tə̂, kinga təbbə
…Jeju aw…N̂-pa nan: «Kar kə̂  

Lubba ɔju le asə ngaâ kɔn-
mbay lə Lubba ddee ngɔsi ngaa. 
Ə-turuje məse bbo ooje məse tə̂ 
kə Tar kə̂ Maji.» 	—Markə 1:14, 15

A dəwje tɔyn kə̂ tɛɛ̂je kə rɔde 
tə̂ ngaâ ooje məde tə̂ saa, dede 
le, narəde singa karə n̂-ddeeje to 
ngann lə Lubba. 	 —Jan 1:12

DDI Â TO TA KARƏ M-DDA BBA TA MINGA TƏBBƏ 
KƏ̂ TO KƏ NDƆ KƏ NDƆ LE WA?

Lubba arəje Ndu ləw ddəw tə̂ lə 
Mɔyijə, a mə-maji kə tar kə̂ tɔkɔrɔ 
ddeeje ddəw tə̂ lə Jeju-Kristə. 	
	 —Jan 1:17

Jeju ilɛ̂ tə̂ nan: «M-to ddəw, 
m-to tar kə̂ tɔkɔrɔ, m-to təbbə. 
Dəw kâra a kasə tee rɔ Bɔ tə̂ kə 
ddəw kə̂ dang ang, ddəw tə̂ ləm 
kâra baa.» 	 —Jan 14:6

Nân bba to nje-ngəm wa? Nje-
ngəm to dəw kə̂ mayn nan Jeju 
to Kristə ang. Dəw kə̂ baann le to 
nje-baan lə Kristə. N̂-mbətə Bɔ 
ddəm Ngonn ddəm. 	—1 Jan 2:22

«Andəje kə ta-ddəw kə̂ ngaji, 
mba ta-ddəw kə̂ bo ngaâ tatə to 

ta-ddəw kə̂ aw kə ta yo tə̂. Dəwje 
nya aw andəje nɛ̂n. A ta-ddəw kə̂ 
ta kandə nɛ̂n bba ta kinga təbbə 
tatə ang, to njol njol baa. Dəwje 
kə̂ ingaje ta-ddəw le banyaje 
ang.»	 —Matiye 7:13, 14

Təbbə to mə Tar tə̂ le ngaâ təbbə 
le to lo-karɛ lə dəwje. 	 —Jan 1:4

«Mba, təbbə to rɔ Bɔ tə̂ njaa, 
yeenn bba narə təbbə to rɔ Ngonn 
tə̂ njaa tɔ.» 	 —Jan 5:26

«M-to mapa kə̂ nayn kəm baa 
kə̂ in darâ ddee. Dəw kə̂ usa 
mapa nəənn le a kisi kə təbbə kə̂ 
to kə ndɔ kə ndɔ....» 	 —Jan 6:51

JEJU-KRISTƏ TO DDƏW, TO TAR KƏ̂ 
TƆKƆRƆ KƏ TƏBBƏ

Kəy lə Lubba kə̂ dəwje â ddaje kə 
jide â Kristə andə tə̂ ang. Yeenn to 
ndil nɛ̂n kə̂ tɔkɔrɔ le baa. Nandə mə 
dara tə̂ njaa, bbasinɛn naw nar nɔn 
Lubba tə̂ mba tar ləje. Bbal kâra kâra 
tɔyn, tɔkə nje-polo Lubba aw andə 
mə kəy tə̂ lə Lubba kə məsə da. A 
Kristə andə mə dara tə̂ ta kunn rɔɛ̂ 
karə Lubba gɔl banya nya ang. Mba 
bbo tokə baann a, nâ koo ndoo koy 
nɛ̂n gɔl banya nya, kunn-kute tə̂ kə̂ 
Lubba dda nɛ̂n duninya. A bbasinɛn 
nəənn, ddutu ndɔje tə̂ nəənn, Kristə 
ddee gɔl kâra baa to dɔbɔyn. Nunn 
rɔɛ̂ njaa narə to nɛ̂n-polo ta kɔru nɛ̂n 
majang kə ddang. To ta karə dəw oy 
gɔl kâra baa. Goe tə̂ a, sariya a ddee. 
Ddəw kâra baa, Kristə unn rɔɛ̂ arə 
to nɛ̂n-polo gɔl kâra baa ta kɔru nɛ̂n 

tar majang lə dəwje kə̂ banya. Nâ təl 
ddee kə̂ gɔl joo laa ta kaji dəwje kə̂ 
aw nginɛ̂nje, bbo ta kɔru tar majang 
ang ngaa. 	 —Ebərəje 9:24-28

Singa-mongu kə̂ ta kaw nɛ̂n 
kə dəw paradis tə̂

«Ne kâra baa nasə kajije, mba marə 
ri dang dɔ nangə tə̂ kə̂ Lubba unda 
dɔ marə dəw tə̂ karə ajije goto.» 	
	 —Kulaje 4:12
Nee kə singa ta kila dəw kəm puru 

tə̂ kə̂ aw ɔn kə ndɔ kə ndɔ
«Dəwje kə̂ da-rɔ dəw â a kasə-

je ta tɔl bbo kəwn lə dəw ang, 
ə-bbəəljede ang. Lubba â maji karə 
ə-bbəəleje. Ne â nasə ta dda karə 
kəwn lə dəw ddəm da-rɔ dəw ddəm 
gotoje kə ddang kəm puru tə̂ kə̂ aw 
ɔn kə ndɔ kə ndɔ.» 	—Matiye 10:28

Tar nəənn to tar kə̂ tɔkɔrɔ, maji 
karə dəwje tɔyn taaje tar nəənn 
ngəmje məde tə̂: Jeju-Kristə 
ddee dɔ nangə tə̂ mba kaji njê-
nɛ̂n-ddaje kə̂ maji ang. Əman 
njaa m-to dəw kə̂ dda majang uta 
kəsə dəwje tɔyn. 	—1 Timɔte 1:15

Rɔ-kul kila mbər Tar kə̂ Maji le 
ddam ang. Mba to singa-mɔngu lə 
Lubba kə̂ aw aji nɛ̂n dəwje tɔyn kə̂ 
ooje məde tə̂…. 	 —Rɔmɛnje 1:16

«A dəw kə̂ a kay maann kə̂ mâ 
karɛ̂, kunda a kɔɛ̂n ndɔ kâra ang 
ngaa. Maann kə̂ mâ karɛ̂ le a təl 
to kəy-maann kə̂ aw arə təbbə kə̂ 
to kə ndɔ kə ndɔ.» 	 —Jan 4:14

Dəwje ukaje marə nɛ̂n ang ddəm 
a ddəw mə-maji tə̂ lə Lubba, n̂-dda 
narə n̂-ddeeje gatə gatə ddəw tə̂ 
lə Jeju-Kristə kə̂ ɔrude mə ma-
jang tə̂ kə ddang. Lubba unn 
Kristə le to nɛ̂n-polo. Yeenn bba 
ddəw koy tə̂ laa, narɛ̂ ddəw karə 
tar majang ɔru dɔ dəwje tə̂ kə̂ ooje 
məde tə̂ saa. Baann â Lubba tɔju 
nɛ̂n to n̂-nayn naw to gatə gatə kə 
ndɔ tɔyn. Ləw, n̂-to tokə baann, n̂-
gangə sariya dɔde tə̂ mba majang 
ləde ang.... 	 —Rɔmɛnje 3:24, 25

«Ooje: Marəse singa dɔ…kə 
dɔ singa-mɔngu tə̂ lə nje-baan 
tɔyn….» 	 —Luku 10:19

JEJU-KRISTƏ EE KƏ SINGA MBA 
KAJI DƏW KƏ MAJƐ̂ TƆYN

A bbo to nɛ̂n kə̂ baa a, gatɛ̂ a 
kɔru singa Lubba nya baann ang

«Mba Lubba ndiki duninya nya. 
Yeenn bba nunn Ngonnɛ̂ kə̂ kâra 
baa narə, karə dəwje tɔyn kə̂ ooje 
məde tə̂ saa naynje kə kɔrɔ̂ ang, 
a dingaje təbbə kə̂ to kə ndɔ kə 
ndɔ.» 	 —Jan 3:16

Kunn njaa junnje məje a, asə
Ndil de kə dɛnɛ̂n kə̂ nje-ngaw 

le n̂-paje nan: «Ə-ddee!» Maji 
karə dəw kə̂ oo tar nəənn pa tɔ 
nan: «Ə-ddee!» Maji karə dəw kə̂ 
kunda ɔɛ̂n ddee. Dəw kə̂ ndiki a, 
taa maann kə̂ aw arə təbbə dəw 
le baa njaa ay!  —Apokalisi 22:17

Hn, mə-maji kə̂ ddee kə kaji arə 
dəw le ! Əbbə-dəwje kə̂ nje-dda 

nɛ̂nje tɔyn le oy mba tar ləje tɔyn.
Jeju pa nan: «Bɔy, ɔru tar dɔde tə̂, 

mba n̂-gərəje nɛ̂n kə̂ daw ddaje ang.» 
Jeju uru əkii pa nan: «Bɔy, minya 
ndilim mə jii tə̂.»  —Luku 23:34 kə 46
Bɔy le ndiki dɛnɛ̂n kə̂ nuka dɔɛ̂ 
le nya tokə n̂-ndiki Ngonn le. 
Marə ndiki kə̂ uta yeenn goto.
«M-dda mə-kâra kə de ngaâ əi 

ə-dda mə-kâra səm. Baann bba dâ 
ddeeje kâra baa tokə tɔkɔrɔ, bba 
karə dəwje kə̂ duninya tə̂ gərəje 
to əi â ulam. Ngaâ, ə-ndikide tokə 
ə-ndikim.» 	 —Jan 17:23

KAJI TO NƐ̂N-NDOKO TO NDOKO KƏ̂ GATƐ̂  
MAJI ANG. TO NƐ̂N-KINGA BAA

Ə-paje majangje ləse kə ddaka 
ta ə-turuje ddəw ləse

Bbo n-paje tar majang ləje kə 
ddaka a, Lubba le a kɔru tar ma-
jang ləje dɔje tə̂ ngaâ nâ toko  
kula-ddaje kə̂ maji ang tɔyn, mba 
naw turu ndue ang ddəm n̂-to 
gatə gatə ddəm. 	 —1 Jan 1:9

«Yeenn a, maji karə ə-turuje məse 
ta ə-təlje rɔ Lubba tə̂. Baann bba 
nâ toko majangje ləse.» 	
	 —Kulaje 3:19
Ooje məse tə̂ kə Ngonn lə Lubba

«Dəw kə̂ oo məɛ̂ tə̂ kə Ngonn ee 
kə təbbə kə̂ to kə ndɔ kə ndɔ. A dəw 
kə̂ mbətə ta koo məɛ̂ tə̂ kə Ngonn 

a kinga təbbə le ang. Wungu lə  
Lubba nayn dɔɛ̂ tə̂.» 	 —Jan 3:36

Ə-gərəje ang wa? Bbo unnje 
rɔse to bbərə lə marə dəw ta koo 
tɛɛ̂ a, ə-ddeeje to bbərə lə dəw 
kə̂ aw ooje tɛɛ̂ le. Ddəw kâra baa, 
bbo unnje rɔse ilaje majang tə̂ a, 
majang le a kaw kə se karə oyje. A 
bbo unnje rɔse ta koo ta Lubba a, 
Lubba a dda karə ə-ddeeje to də
wje kə̂ gatə gatə. 	 —Rɔmɛnje 6:16

Oo, mar ta-kəy tə̂, maw tunda. 
Bbo dəw oo ndum ngaâ ɔru ta-
kəy le a, mâ kandə kəy laa ngaâ 
ja kusa nɛ̂n kə naan. 	
	 —Apokalisi 3:20

A BBASINƐN NƏƏNN, UNNJE KISI LƏSE TƆYN 
NJAA ARƏJE ƏBBƏ-DƏWJE JEJU-KRISTƏ

Ndiki â a to bbo bbəəl ang
Mba to Ndil bbəəl â Lubba arə-

je ang. To Ndil singa, ndiki kə tɔ 
bbo kə̂ da-rɔje tə̂.	 —2 Timɔte 1:7

Ndiki â a to bbo mbətə naan ang
Bbo marə dəw pa nan: «M-ndiki 

Lubba», a n̂-mbətə ngokɔɛ̂n a, 
n̂-to nje-ngəm. Bbo dəw mbətə 
ngokɔɛ̂n kə̂ naw nooe a, nâ kasə 
ndiki Lubba kə̂ nooe ang tokə 
baann wa? Ndu kə̂ Kristə arəje 
â nəənn: Maji karə dəw kə̂ ndiki 
Lubba ndiki ngokɔɛ̂n tɔ. 		
	 —1 Jan 4:20, 21

A nɛ̂nje kə̂ Ndil-mə-nda aw 
ddee nɛ̂n to: Ndiki naan, rɔ-nəəl, 
mə-wul-lɔm, tɔ-wur, mə-maji, dda 
maji kə dəwje, mə-kunn, wul pee, 
ngəm-rɔ. Ndu mbətə nɛ̂nje kə̂ 
baann ang. 	 —Galatəje 5:22, 23

Mə-kunn â a to bbo kəjə  
tar dang ang

Nân bba a tinje kə ndiki lə 
Kristə wa? Nɛ̂n-wungu wase 
kəjə-tar, nɛ̂n-singa kə̂ dəwje aw 
ddaje kə je, bbo, ndoo, nɛ̂n-bbəəl 
wase yo wa?... A mə nɛ̂nje tə̂ənn 
tɔyn n-tətə ddɔ ddəw tə̂ lə Jeju kə̂ 
ndikije le. 	 —Rɔmɛnje 8:35 kə 37

SINGA-MƆNGU LƏ LUBBA MƏ  

Ndiki kə̂ tubba kisi kə karə
Maji karə bbo narɛ dɔrɔ â to mə 

nɛ̂n-ddaje tə̂ ləse ang. Maji karə 
undaje məse kə dɔ nɛ̂n tə̂ kə̂ to 
jise tə̂ njaa. Mba Lubba pa nan: 
«Mâ kinyai ang ddəm mâ mbəti 
ang ddəm.»	 —Ebərəje 13:5

Mə-wul-lɔm â a to bbo  
mə-majang ang

«Marəse mə-wul-lɔm. Mə-wul-
lɔm ləm njaa marəse. Marə mə-
wul-lɔm le nayn kəse tokə mə-
wul-lɔm lə dəwje kə duninya tə̂ 
ang. Əjəje tar ang ddəm arəje 
bbəəl ddase ang ddəm.» 	
	 —Jan 14:27

Yeenn a, n-ddeeje gatə gatə 
kəm Lubba tə̂ mban mba məje 
kə̂ junn jarə Əbbəjeje Jeju-Kristə 
arə məje wul lɔm kə Lubba ddəw 
tə̂ laa ngaa. 	 —Rɔmɛnje 5:1

Nɛ̂n-kingaje kə̂ tɔkɔrɔ kə̂ dəw 
unda kəm-ndɛ̂ ang

Ngakɔnʼmje kə̂ m-ndikise nya, 
ooje tar nəənn: Lubba mbərə 
dəwje kə̂ dəwje kə̂ duninya tə̂ 
nəənn oojede to njê-ndooje, ta 
karə n̂-ddeeje to njê-nɛ̂n-kingaje 
ddəw mə-kunn tə̂ ddəm ta karə 
Bbe-kɔn kə̂ Lubba unn ndue ta 
karə dəwje kə̂ ndikeje le ddee to 
ləde ddəm. 	 —Jakə 2:5

SINGA-MƆNGU LƏ LUBBA MƏ  

Mə koso pɔn kə̂ dəw asə  
mayn ang

M-dda nɛ̂njeenn makəturu tə̂ 
marəse karə ə-gərəje to eeje kə 
təbbə kə̂ to kə ndɔ kə ndɔ, sese 
kə̂ ooje məse tə̂ kə ri Ngonn lə 
Lubba le. 	 —1 Jan 5:13

Kunda mə dɔ Lubba tə̂ â a to 
bbo kisi to ndoo ang

Maji karə ə-ddaje nɛ̂n ddəw 
tar tə̂ kə̂ tɔkɔrɔ, arəje nɛ̂n-yərəw 
ɔruse ang mba ndiki nɛ̂n nga-
kɔnse tokə tɔkɔrɔ tə̂ njaa. Yeenn 
a, maji karə ə-ndikije naan kə mə-
kâra kə ndɔ tɔyn. 	 —1 Piyɛr 1:22

Rɔ-nəəl lə Lubba bbo  
kisi to ndoo ang

Maji karə Lubba kə̂ aw dda bba 
dəwje aw undaje məde dɔ marə 
nɛ̂n tə̂ arə rɔ-nəəl kə mə-wul-lɔm 
ddusu məse ddəw mə-kunn tə̂.… 	
	 —Rɔmɛnje 15:13

«M-pa tar nəənn marəse karə 
rɔ-nəəl kə̂ minga le ingaje tɔ ngaâ 
ta karə rɔ-nəəl ləse asə loe.»		
	 —Jan 15:11

«Sese kara, bbasinɛn rɔse 
nəəlse ang. A mâ təl koose. Rɔ-
nəəl ləse a kuta dɔɛ̂ ngaâ dəw 
kâra a kasə kɔru rɔ-nəəl ləse le 
kə ddang ang.» 	 —Jan 16:22

SINGA-MƆNGU LƏ LUBBA MƏ  

Singa bbo yɔɔ ang
Ta kutu nɛ̂n dɔɛ̂ a, maji karə 

ingaje singa ddəw mə-kâra tə̂ 
kə̂ ə-ddaje kə Əbbə-dəwje, ddəw 
singa-mɔngu tə̂ laa kə̂ bo nya. 	
	 —Epɛjinyɛje 6:10

Naw narə singa dəw kə̂ rɔɛ̂ nyɛɛ̂ 
ngaâ naw nula dingaw mə dəw tə̂  
kə̂ singɛ̂ ɔru nyɔm. 	—Ejayi 40:29

Nɛ̂n-dda kə̂ gatə gatə bbo  
nɛ̂n-dda bboko ang

Arəje pa-nja ləse to kə majɛ̂ 
horo dəwje tə̂ kə̂ gərəje Lubba 
ang. Yeenn bba karə, bbo daw 
dundaje tar dɔse tə̂ baa mba 
marə nɛ̂n a, dâ kooje kula-ddase 

kə̂ maji ngaâ dâ kɔsuje nɛ̂n gaji 
Lubba ndɔ tə̂ kə̂ nâ tee dɔde tə̂. 		
	 —1 Piyɛr 2:12

Kunda mə dɔ nɛ̂n tə̂ â a  
to bbo kəjə tar ang

N-ddaje tokə baann n-nginanje 
nɛ̂n ndɔ kisi kə rɔ-nəəl ləje kə̂ 
jundaje məje dɔɛ̂ tə̂ le. To ndɔ kə̂ 
tɔkə Lubba ləje kə̂ to Nje-kajije 
Jeju-Kristə a ddee kə piti laa. 		
	 —Titə 2:13

Tar kə̂ tɔkɔrɔ â a to bbo  
tar ngəm ang

«Â gərəje tar kə̂ tɔkɔrɔ ngaâ tar 
kə̂ tɔkɔrɔ le a kɔruse bbərə tə̂.» 	
	 —Jan 8:32

SINGA-MƆNGU LƏ LUBBA MƏ  

Tətə ddɔ â a to bbo koso ang
Mba dəw kə̂ Lubba uje tətə du

ninya nəənn kə ddɔ. A mə-kunn 
ləje â to nɛ̂n kə̂ ja tətə nɛ̂n duni
nya nəənn kə ddɔ. 	 —1 Jan 5:4

Moo marə nɛ̂n tokə lə ba-ər kə̂ 
kəmɛ̂ arɛ yərərə kə̂ pole naan kə 
puru. Dəwje kə̂ tətəje da le ddəm 
ətaar laa ddəm nimɔrɔ ria ddəm 
kə ddɔ le arje dɔ ba-ər tə̂ kə̂ kəmɛ̂ 
arɛ yərərə le.... 	 —Apokalisi 15:2

Sangə kə kete kete â a to bbo 
nayn to ngonn ang

Maji karə ə-ddaje bbo tar lə Lubba 
tokə ngann əngutayje aw ddaje 
bbo kay mba kə̂ n̂-pole məɛ̂ ang. 

Yeenn bba â sangəje ddəwe tə̂ 
mba kinga nɛ̂n kaji. —1 Piyɛr 2:2

Mba yeenn bba, maji karə 
n-naynje kə dɔ dɔngɔr nɛ̂n-tɔjuje 
tə̂ kə̂ dɔ Kristə tə̂ le ang, a jawje 
kə nɛ̂n-tɔjuje tə̂ kə̂ toje to lə dəw-
je kə̂ tɔkə. Ja təlje dɔ nɛ̂n-tɔju tə̂ 
kə̂ dɔngɔr le ang ngaa. Nɛ̂n-tɔjuje 
kə̂ dɔngɔr le to ənga turu-mə ta 
kinya nɛ̂n-ddaje kə̂ aw awje kə 
dəw karə inga yo, tar kunn-mə 
karə Lubba. 	 —Ebərəje 6:1

Bbo jaw pa tar kə̂ tɔkɔrɔ ddəw 
ndiki tə̂ a, ja sangə mə nɛ̂nje tə̂ 
tɔyn ndərəng ta ddee tokə lə Kristə 
kə̂ to dɔ Egilisi.   —Epɛjinyɛje 4:15

SINGA-MƆNGU LƏ LUBBA MƏ  

Kinga singa da-rɔ tə̂ məɛ tə̂ nu
M-duje nya karə ddəw piti tə̂ 

laa kə̂ uta dɔɛ̂, narəse singa nya 
məse tə̂ ddəw tə̂ lə Ndil-mə-nda. 	
	 —Epɛjinyɛje 3:16

Masə ta dda nɛ̂n tɔyn ddəw tə̂ 
lə Kristə kə̂ aw arəm singa. 	
	 —Pilipinyɛje 4:13

Nɛ̂ɛnn to ddəw kəm-karɛ  
tə̂ lə dəw ang

Tarje ləm kə nɛ̂n-tɔjuje ləm to 
tokə lə dəwje kə̂ aw unnje tar 
kəm-karɛ lə dəwje bba aw buje 
nɛ̂n njê-marədeje ang. Lubba 
â tɔju ddəw singa-mɔngu tə̂ lə  

Ndil-mə-nda to tarje ləm toje to tar 
kə̂ tɔkɔrɔ. 	 —1 Kɔrɛntinyɛje 2:4

Singa-mɔngu ddəw tar naji tə̂
«A, â kingaje singa-mɔngu 

ddəw tə̂ lə Ndil-mə-nda kə̂ a ddee 
dɔse tə̂. Ngaâ â təlje to njê-tar- 
najije ləm mə bbe tə̂ kə̂ Jeru-
jalɛm, dɔ nangə Jude tə̂ tɔyn, dɔ 
nangə Samari tə̂, ndərəng kɔyn 
nangə tə̂ tɔyn.» 	 —Kulaje 1:8

Njê-kaw-kulaje aw paje tar 
ndol lə Əbbə-dəwje Jeju kə̂ oy a 
ndol le arə ngəng nya ngaâ tɔkə 
mə-maji lə Lubba to dɔde tə̂ kâra 
kâra tɔyn. 	 —Kulaje 4:33

SINGA-MƆNGU LƏ LUBBA MƏ  

«Maw duji karə ɔrude duni
nya tə̂ nəənn kə ddang ang. A ta 
karə ə-ngəmde bba karə Nje-mə-
majang le dda marə nɛ̂n kə de 
ang.» 	 —Jan 17:15

Baann a, mə-wul-lɔm lə Lubba 
kə̂ uta nɛ̂n-gərə lə dəwje tɔyn 
a ngəm məse ddəm kəjə ləse 
ddəm mba ə-ddaje mə-kâra kə 
Jeju-Kristə. 	 —Pilipinyɛje 4:7

Ə-ngəm ndəjə ləm kə̂ mari karə 
uwa arə ngəng le. Yeenn bba, 
əman njaa kara mâ ngəmi kar tə̂ 
kə̂ nɛ̂n-nanje a ddeeje mba nan 
mə dəwje tɔyn kə̂ dɔ nangə tə̂. 	
	 —Apokalisi 3:10

Jeju ilade tə̂ nan: «Moo Satan 
kə̂ in darâ oso tokə lə ndi kə̂ aw 
təəl. Ooje: Marəse singa karə 
ə-njaje dɔ lije tə̂ ddəm dɔ nyije tə̂ 
ddəm dɔ singa-mɔngu tə̂ lə nje-
baan tɔyn ddəm ngaâ marə nɛ̂n 
kâra kə̂ a kasə ta ddase maji ang 
goto.» 	 —Luku 10:18, 19

Ta kutu nɛ̂n dɔɛ̂ a, maji karə 
ingaje singa ddəw mə-kâra tə̂ 
kə̂ ə-ddaje kə Əbbə-dəwje, ddəw 
singa-mɔngu tə̂ laa kə̂ bo nya. 
Otoje nɛ̂n-ddɔje tɔyn kə̂ Lubba 
arəse ulaje rɔse tə̂ bba â kasəje ta 
kuwa karə ngəng nɔn kula-ddaje 
tə̂ lə Əsu kə̂ aw dda kə gusu. 	
	 —Epɛjinyɛje 6:10, 11

Muwa nɛ̂nje to ləm ddəw mə-
kunn tə̂, a Lubba kə̂ nje- 

singa-mɔngu â aw dda nɛ̂nje le
«Bbo mə-kunn ləse to ngaâ bbo 

ə-dujuje Lubba a, â kingaje nɛ̂n 
tɔyn kə̂ ə-dujuje le.» —Matiye 21:22

«Bbo ə-naynje rɔm tə̂ ngaâ ta
rje ləm naynje məse tə̂ a, ə-dujuje 
nɛ̂n tɔyn kə̂ ə-ndikije a, â kingaje 
nɛ̂n le.» 	 —Jan 15:7

«Ə-dujuje nɛ̂n a, dâ karəse. 
Ə-sangəje nɛ̂n a, â kingaje. Undaje 
ta-kəy a, dâ kɔru karəse. Mba dəw 
kə̂ duju nɛ̂n a, inga. Dəw kə̂ sangə 
nɛ̂n a, inga. Ngaâ dəw unda ta-kəy 
a, dɔru darɛ̂.» 	 —Matiye 7:7-8

Nɛ̂n kə̂ dda arə məje oso pɔn dɔɛ̂ 
tə̂ le â nəənn: Bbo n-dujuje marə 
nɛ̂n ji Lubba tə̂ ddəw mə-ndiki tə̂ 
laa a, nâ koo. Bbo n-gərəje məje tə̂ 
to naw noo tar ləje a, nɛ̂n tɔyn kə̂ 
n-dujuje jia tə̂, n-gərəje to jingaje 
nɛ̂n le watə mban. —1 Jan 5:14, 15

«Tɔkɔrɔ njaa m-pa marəse, dəw 
kə̂ unn məɛ̂ arəm a, a dda nɛ̂nje 
kə̂ maw dda tɔ. Nâ dda nɛ̂nje kə̂ 
utaje ləm bbay, mba maw maw kə 
rɔ Bɔ tə̂. Nɛ̂n tɔyn kə̂ ə-dujuje kə 
rim a, mâ dda. Baann bba Bɔ a 
kinga piti ddəw tə̂ lə Ngonn. Bbo 
ə-dujuje nɛ̂n kə rim a, mâ dda 
nɛ̂n le.» 	 —Jan 14:12-14

NƐ̂NJE KƏ̂ BO KƏ̂ LUBBA UNN NDUE  
TA KARƏ DƏWJE LAA 

Mba yeenn bba, m-pa marəse: 
Nɛ̂n tɔyn kə̂ aw dujuje Lubba 
mbɛɛ̂, maji karə ooje məse tə̂ to 
ingaje nɛ̂n le mban, a Lubba a 
karəse.                    —Markə 11:24

Arə Nje-kisi kə ndɔ kə ndɔ ddee 
to nɛ̂n rɔ-nəəl ləi a, nâ kari nɛ̂n 
kə̂ məi ndiki. Inya tar duninya ləi 
ji Nje-kisi kə ndɔ kə ndɔ tə̂, unda 
məi kə dɔɛ̂ tə̂ a, nâ dda marə nɛ̂n 
mbai.                        —Sɔm 37:4, 5

Lubba le a karəse nɛ̂nje tɔyn kə̂ 
ə-ndikije ddəw tə̂ lə Jeju-Kristə, 
mba nɛ̂n-kinga laa to baa kə 
nangə̂.               —Pilipinyɛje 4:19

Nɛ̂n tɔyn kə̂ n-dujuje a, ja ki
ngaje jia tə̂, mba jaw ngəmje ndu 
laa ngaâ jaw ddaje nɛ̂n kə̂ məɛ̂ 
ndiki.                          —1 Jan 3:22

Jeju pa arɛ̂ nan: «Mba ddi bba 
ə-pa nan: ‹Bbo asə ta dda marə 
nɛ̂n a›, wa? Dəw kə̂ mə-kunn laa 
to a kasə dda nɛ̂n tɔyn!»

—Markə 9:23
A Əbbə-dəwje ilade tə̂ nan: 

«Bbo mə-kunn ləse to ngaji tokə 
lə kandə mutardə kə tɛn baa le a, 
â kasəje ta pa karə kakə sikɔmɔr 
nəənn nan: ‹Ɔru rɔi kə ngirai tɔyn 
aw maan rɔi baâ› a, nâ koo tase.»

—Luku 17:6
Ddəw tə̂ lə Jeju le â Lubba pa 

nan «An än» ta karə nɛ̂n je nɛ̂nje 
tɔyn kə̂ ne njaa nunn ndue ta karə-
je le. Ddəw tə̂ laa tɔ a, jeje kara 
n-pa nan «Amɛnn» jarə Lubba ta 
kɔsu nɛ̂n gajɛ̂.

—2 Kɔrɛntinyɛje 1:20

Singa-mɔngu lə Lubba
Dəw kə̂ a koy marə ndɔ, dəw kə̂ ture goto ngaâ maji tɔyn ang a kasə 

tɔju tar singa-mɔngu lə Nje-ddaje le wase nâ pa tar nɛ̂n tɔyn kə̂ Lubba 
ləje kə̂ kɔsu kɔyn laa goto asə ta dda le tokə baann wa? To kula kə̂ dəw 
asə ta kunn marə nɛ̂n kɔju nɛ̂n ang, n̂-to nje-singa-mɔngu, nee dɔ nɛ̂nje 
tə̂ taar nu, tɔkə-mbangə laa uta dɔɛ̂ arə kəjə ləje jee dəwje, le jeje kə̂ 
n̂-ndoje nɛ̂n tokə baânn wa njaa kara ja gərə nɛ̂n dɔ Lubba tə̂ tɔyn ang.

A Lubba tɔju rɔɛ̂ makəturu tə̂ laa, Makəturu Dɔnɔn karə ngərə nɛ̂n nya dɔ 
singa-mɔngu tə̂ laa kə̂ nasə ta dda nɛ̂n nɛ̂n kə̂ dəw əjə to nasə ta dda ang. 
N̂-dda duninya kə̂ jisi tə̂ nəənn nundɛ̂ lo toe tə̂, n̂-gəte ddəw singa-mɔngu 
tə̂ laa narə nayn tə̂ kə ləw bbal doro doro. Singa lə Satan kə singa lə dəw 
kə̂ aw tuju nɛ̂n nɛ̂nje aw dda kula njaa, a nəw rɔɛ̂ ta karə dəwje kə̂ dɔ nangə 
tə̂ nɛ̂nje kə̂ dəwje le ndiki ta kinga bba kisi nɛ̂n kə majɛ̂ le ang.

Bbasinɛn, jilaje kəmje ngaji Makəturu tə̂ lə Lubba. Mə Makəturu tə̂ le, 
ne njaa n̂-tɔju singa-mɔngu laa kə̂ kɔnyɛ̂ goto nyɔm le kə ddaka narəje.

				    —Watson Goodman (1920-2002)

